
LOME JUSTE

I’a ’n ome qu’uno fes ague¢ 'n enfant; €'n aguent aquel enfant ié vougue per
peirin un ome juste. Mai, ounte lou trouva? Cerco que cercaras!

Vai rescountra Sant Peire; e sant Péire ié vén:

«Que cercas tant, brave ome?

— Cerque un peirin pér moun pichot.

— Se voulés que iéu vous lou tengue?

— Es que, 'ome respond, voudriéu un ome juste.

— Poudes gaire miéus toumba, sant Peire ié dis.

— E quau sias, vous?

— Siéu sant Peire.

— Sant Peire? que pourtas li clau? sias pas juste; pér quauqui marrit pecat de
mai o de mens, metes lis un au paradis e lis autre a I'infer... Sias pas 'ome que
vole, a-Diéu-sias ! »

II

E Marcho que marcharas, e cerco que cercaras... Rescontro lou bon Diéu:

«Que cercas tant, brave ome?

— Cerque un peirin pér moun pichot.

—Se voulés que iéu vous lous tengue, ié fai lou bon Diéu, siéu a vostre ser-
vice.

— Es que, 'ome respond, voudriéu un ome juste.

— Poudes pas miéus capita.

— E quau sias, vous?

— Siéu lou bon Diéu.

—Lou bon diéu!... ah! nani, nani, siais pas lou peirin que cerque.

— Coume vai, miserable pecadou! troves que siéu pas juste?

—Vous, juste, Segnour Diéu? Mandas de riche, mandas de paure, fases de
sage, fasés de fou, n'en creas de dre, n'en creas de gambi, a 'un dounas la scienci,

a lautre I'ignourenco, a-n-aquest lou bonur, a-n-aquéu lou malur... Nani sias
pas lou peirin que me fau. »

I1I

E marcho que marcharas, e, bousco que bouscaras. Rescontro la Mort. E'm’aco
la Mort ié vén:

«Que cercas tant, brave ome?

— Cerque un peirin pér moun pichot.

— Se me voulés, la Mort ié dis, siéu a vostre service.

— Es que, 'ome respond, voudriéu un ome juste.

— Oh! pér aco-d’aqui, poudes pas miéus tomba...

— E quaus siais, vous?

— Siéu la Mort.

—La Mort! a la bono ouro! Vous, bello Mort, sias justo: aqui a vosto faci,
i’a ni riche ni paure, ni noble ni pacan, ni réi ni sujet, si savent ni ase, ni jouine
ni viei, ni degun que téngue! Osco, vivo la Mort! Sara vous, o justo Mort, lou
peirin de moun pichot. »

IV

E la Mort tengue I'enfant sus li Santi Font, e, se fagu¢’n beu fihoulage. E veici
qu'au repas i” avié ’n plat de lentiho e la Mort li manjavo emé la pouncho d’une
espinglo. Adounc 'ome ié digue:

«Coume vai, Mort, que manjas li lentiho em’ uno espinglo?

— Moun beu, fague la Mort, iéu siéu 'ome de la paciénci. Emai ane plan, ai
toujour bello ouro; li jouine, li gaiard, lis urous fan pas cas de iéu e rison de la
Camuso; mai li espére au trau, n’i’a pas un que m’escape. »

Quand lou repas fugue fini, la Mort digue a 'ome:

«D’abord qu’ai tengu toun fiéu, te vau donna’ n secret pér lis estreno déu
pichot. Escouto bén: quand quaucun sara malaut, se tu me veses drecho a la
testiero de soun lié pos afourti; segur, que lou malaut es sauve; mai quand me
veiras i péd, emé ma daio, pos dire qu’es perdu.»

Aco vai ben. Noste ome se fague medecin; e ‘m'aco quand un malaut lou
mandavo souna, entre intra dins la chambro, se vesié la Camuso vers lou cabés
déu lié, ourdonnavo peér remedi un pau d’aigo de la dourgo, e disié au malaut:

«Agus pas pou, escaparas. »

S’au countrari, vesié la Mort, sa daio en man, i ped déu lié, tout-d’un-tems
disié i parent en brandant la testo:

«AcO’s un gros malaut, n’en fara pas soun proun, anas leu querre lou noutari
emai lou capelan. »

E’n estént que jamai se troumpavo, acampe 'no counfiango coume ges de me-
decin, e, gagne 'n argent fou, e vengue riche coume la mar. De téms en téms, la
Mort, en passant, lou venié veire, e lou meége 6upulént la recaupié magnificamen
e ié disié toujour: Vivo 'ome juste!

v

Pamens se fasié viei, e veici que la Mort un jour ié digue:

«Iéu toujour te vene veire... Quouro veénes un pau, tu, me veire 2 ma de-
moro?

— Quand voudras, digu¢ 'ome.

—Eh! ben, fague la Mort, se vos, véne emé iéu, t'ensignarai 'oustau.

— Vague!»

E’ m’acd téuti dous se meton en camin. Marcho que marcharas per draio e
per draiou. Vers souléu enintra, arribéron au ped d’'uno mountagno afrouso,
e prenguéron une coumbo negro que fasi¢ pou, e, au founs d’aquelo coumbo
trouvero uno baumo que de liuen pareissié clavelado de lume.

«Es eici, digue la Mort, intro!»

Nostre ome intre e vegue 'no grand salo touto pleno de caléu que trasien dins
lou sourne si lusour de touto meno. Apres aquelo salo d’autri salo atenento eila-
lin se durbien, téuti enluminado e innounbrablo a I'infini.

— Oh! boudiéu! quant de lume! digu¢ 'ome esbalauvi.

— Aco, digue la Mort, es li caléu de vosto vido...

— Ves, aquéu qu'escampo?

— Acd ’s un enfant que nais.

— E, aquéu d’aqui, queto bello mino!

— Aco ’s un ome dins soun bon.

— E aquéu d’eila que fai li darrié belu...

— Es un qu’es a 'angoni.

— Oh! voudriéu bén veire un pau lou miéu.

— Vene, digue la Mort, passen dins l'autro salo, lou veiras. »

Coume fugueron dins l'autro salo, 'ome cridés:

«Oh! lou beu caléu d’0li! coume clarejo! coume lusis! se poudie¢ estre lou
miéu!

— Es aquéu de toun drole, la Mort respoundegue.

—E aquéu, pecaire, aquéu que n'a plus qu'un degout d’oli que fai tant mar-
rido mino e que semble que vai mouri...

—Es lou tiéu!

—Ai! moun Diéu! acd’s poussible! Aro qu’ai la fourtuno e que poudriéu un
pau joui!

—Es lou tiéu, e te counseie, en qualita d’ami, d’adouba tis afaire, de dire toun
secrét A toun enfant e de te counfessa, car n’as plus que tres jour a viéure.

— O Mort, o bono Mort! vuejo dins moun caléu un pau d’6li d’aquéu que
verso, d’aquéu de moun drole que n’a de soubro...»

Mai la mort ié replique:

«Se pou pas; toun drole es moun fihou, e, te souven dounc plus, tarnagas,
qu’as vougu per soun peirin un ome juste? »

La Mort lou vengue querre, coume avié di, tres jour apres.

(Arm. Prouv., 1876)



I.A VAC DOU REI REINIE

Quand Mounsegne Reinié davaleé de ’Anjou per veni regna 'n Prouvénco,
adugue de soun pais uno bello vaco, sus I'estiganco de la faire vedela e de n’es-
pandi la rago dins soun nouvéu reiaume. E coume lou bon rei amavo forco li
Martegau, n'en counfisé la gérdi a-n-un vaquié déu Martegue, en ié recouman-
dant de n’en bén avé siuen.

« Ve, ié digue lou rei, auras cént escut per an, s’as bén siuen de ma vaco: la me-
naras au brau, e lou créis revendra a la vilo déu Martegue: e auras li cént escut,
tant que la vaco durara. E déve t'averti que teéne talamen & ma vaco anjouvino
que fariéu penja bessai au grand falabreguié de la Plago d6éu Palais aquéu que
vendrié per me dire qu'es morte... Pos emmena la vaco. »

Lou vaquié emmene la vaco; mai, malurousamen, la fagué¢ tant manja qu’au
bout de quauque téms, la bestiasso ; grasso a fendre, crebe de la drudiero.

Lou vaquié desoula! Quau i’anara dire au reéi que sa vaca es morto?

Vai atrouba li Conse de la vilo déu Martegue, e ié conto I'auvari en se derra-
bant li péu.

Li Conse tout-d’un-téms cercon un messagié¢ per pourta la nouvello a-z-Ais,
mai degun avié lou cor de tira la castagno. — Pas tant fada! disien li Martegau
entre éli, sabén qu'a-z-Ais li peénjon!

Pamens 'agu¢ 'n Sant-Chamassen que digue: «Risque lou paquet! Se me
volon bén paga la coumessioun!...»

Acord e pache fa, noste ome vén a-z-Ais e se fai presenta a Sa Majesta lou Réi,
de la part déu vaquié e di conse déu Martegue.

«Eh! beén, ié digue lou rei, ami, que fai ma vaco?

— Mounsegue, vosto vaco... ai a vous dire que béu plus...

— Alor! digue lou rei.

— Mounsegne, vosto vaco... ai a vous dire que manjo plus...

— Alor! digu¢ mai lou réi.

— Mounsegné, vosto vaco... ai a vous dire que pisso plus...

— Ato alor! fague mai lou rei.

— Mounsegné, vosto vaco... tant vau lou dire, vai plus déu cors...

—Ah! ¢o, vejan, coumpaire, adounc vengue lou rei, ma vaco béu plus, manjo
plus, pisso plus e cago plus! Mai alor es morto?...

— Laves di, Mounsegne, 'aves dis! Es pas iéu que sarai penja.
Adounc, lou réi Reinié se metegue a rire, e digue¢ au messagié:
— Auriéu pas cresegu li Martegan tant fin!

— Oh! mai, 'ome cride, es que siéu de Sant-Chamas!

—Ah! ne m’en diras tant, replique lou bon Reinié!

Jamai de Sant-Chamas sourtigué de marrit muscle

(Arm. Prouv., 1877)

10



L.OU VIN DOU PURGATORI

Li gent d’autre-tems se gatihavon peér rire, e meme li curat se permetien la
galejado. Mai, de-fes, en galejant atroubavon sabato a soun ped.

Un jour, un parrouquian déu curat de Bezougo, estént vengu en clastro, digue
au capelan:

— Bonjour, curat! Veniéu vous adurre des escut per faire dire un trentenari a
moun paure paire.

—Aco’s d’'un brave drole, respoundegue lou preire. Mete I'argeént sus la cha-
min¢io, e véne béure un cop.

E moussu lou curat destapo une vi¢io fiolo, n'en vuejo un traves de det dins
un pareu de got, n'en porge un au parrouquian, e piein, aguent touca, li dous
bevéire ausson lou couide.

— Santa-Dei, moussu lou curat! crideé lou Bezoucié en se lipant li brego, aco’s
pas de pissagno de garri! Mai que vin es aco?

— Devino, moun enfant.

— Es de vin de Taveu?

— Noun.

— De Langlado?

— Pesqui pas!

— De Chusclan?

— Ah! pas mai.

— De Casteu-Nou-de-Papo?

— Encaro plus pau.

— Me fe de Diéu! curat, ai prou manja de favo...

—Ben! vos que te lou digue?

—Digas, moussu lou priéu.

— Es lou vin déu Purgatori.

Ma fisto, sus-le-cop, lou parrouquian se viro, mando la man sus la chaminéio,
e remet dins sa pochi li dés escut dou trentenari.

— Mai que fas, moun ami? cride lou capelan.

— Emporte 'argent di messo.

— Mai coume, escumerga! voudriés leissa toun paire au founs déu Purga-
tori?

11

— Ah! m’engardariéu ben, replique lou Bezoucié, de lou tira d’aqui! un rode
mounte i’a de tant bon vin! «Ah! gusas! me dirié moun paire, que noun me ié
leissaves dins lou sant Purgatori, que bevian de vin de Diéu!»

(Arm. Prouv., 1877)

LOU PECHIE

Dous bastidan di Figoun, —améu déu terraire d’Eiguiero,— venguéron uno
fes a-z-Ais. Adusien un pechié de vin bouniquet a-n-un bourgés que ié menavon
soun ben.

Intréron dins Ais peér lou pourtau de Nosto-Damo.

Coume passavon davans la bello gléiso de Sant-Sauvaire, un di coulego fai a
lautre:

«Julian! auses pas coume cridon dins aquel oustalas? dirias d’avis que se dis-
puton!

— S’intravian, per veire un pau ¢o qu'es?

— Coume voudras, respoundegue 'autre; mai, lou pechié?

— Lou péchié? eh! gargameu, escounde-lou souto ta jargo. »

Tant fa, tant va. Julian amago ben lou flasco souto sa jargo de cadis, e mi dous
ome intron dins la gléiso.

Un capelan ¢ro en cadiero, que prechavo sus lou pecat. Nosti bastiban, per
miéus enténdre, se ié van metre bén a dre.

E lou presicadou se boutavo a sang e aigo, e, dins lis estrambord de soun ser-
moun, cridavo a 'auditori:

«Mes freres quittez le péché! quittez le péché!»

« Ve, l'auses ¢o que dis lou preire, ié fai Julian a soun couléego. Quau tron i” a
pouscu dire que pourtave un pechié?»

Lautre ié respond :

«Escounde-lou ben, e fai coume se parlavo pas a tu.»

Mai lou capelan reprenié de liuen en liuen, e toujour que plus fort:

«Quittez le péché, vous dis-je!

— Mai ounte vou que lou mete, aquéu sant ome? remiéutejavo lou paure
bastidan, en fasent milo pousturo qu'atiravon sus éu lis iue de tout lou pople.

— Mes freres, quittez le péché!

—Eh! ve-I'aqui toun pechié, sarnipabiéune! crido 2 la fin lou paisan despa-
cienta.

E embardasso lou flasco per la gleiso, davans lou capelan estabousi.

(Arm. Prouv., 1858)

LOU PENJADIS

Un pauvre miserable, sadou de la vido, se jite dins lou Rose pér s'ennega. Un
paisan, que travaiavo aqui toucant, se ié jito apres e lou davero.

Au bout d’uno passado, flou! lou pauvre marrit se trais mai dins I'aigo: lou
brave paisan se ié trais mai apres, e tourna lou davero.

Alor que fai lou negadis? Estaco soun moucadou a-n-un autre, e se penjo!
Lou paisan lou regardo faire, e lou laisso penja.

Quand la justico vengue per leva lou cadabre:

«Beén! mai, ié digueron au paisan, vous qu'erias aqui, perqué I'aves leissa fai-
re?

— Ben, dis, Moussu lou Coumessari, saubrés que, dous cop, davans que se
penja, s'es cabussa dins I'aigo pér s'ennega, dous cop me ié siéu jita apres e l'ai
péutira de 'aigo! Piei, Moussu, quand lai vist que s'esta-cavo a-n-un aubre, en
estent qu’eéro bagna coume un anedoun, ai cresegu que se penjavo pér se faire
seca.

(Arm. Prouv., 1856)

LOU TREGEN DE LA POUCELADO

Un beéu jour de marcat, Meste Guintrand, que menavo lou bén d’un gros
moussu de Nimes, vén veire soun bourgés per ié parla d’afaire. Lou trovo a taulo
que dinavo en coumpagno emé d’autri moussu.

«Ha! Ha! Meste Guintrand, bén, sian un pau eici?»

E se virant vers si coulégo:

« Es moun rentié, dis, un brave ome, e de la bono, emai que saup mounte dor
Jano... Pas verai, meéste Guintrand ? »

E chascun di taulejaire disié la siéuno au paisan mai degun ié disié de s'en-
taula.

«Ah! ¢co! autramen, coumpaire, vengue lou moussu, que i'a de nou a noste
mas?

— Héu! respoundegue lou meinagié, aco’s toujour I'acoustumado ; nautre fa-
sén la terro e li galino fan lis i6... Ah! soulamen, ten¢s, —que ié pensave plus— la
trueio a poucela, parlant senso respét, e n'a fa trege!

—Trege pouceu?

—'Trege pouceu, moussu! e se capito que la maire n’a que douge mameu.

— Ah! per eisemple, digue lou Moussu, aqui Mis¢ Naturo s’es pas mau enga-
nado! car lou tregen, coume fara?

— Ato! replique l'autre, fara coume fau iéu, Moussu, regardara!»

Lou Moussu n’agué ’n pan, e fagu¢ placo a taulo au fin coumpaire.

(Arm. Prouv., 1864)

APOUNDESON DE NICO

Se Nigo e la Savoio, en tournant a la Franco, an rejout lou cor de la maire-
patrio, 'apoundesoun de Nigo tout particulieramen a fa grand gau a la Prouve-
nco; car la maire amo bén si fiholo, mai la fiholo amo enca mai si fihouloun. En
recatant dins soun sen li 226.000 Prouvencau de la Coumtat de Nigo, la famiho
prouvencau veén de se coumpleta. Or, quand téuti lis enfant soun dis 'oustau e
que travaion pér 'oustau, la famiho grandis, e toujour que mai prouspero, e fai
que mai bono figuro. Veici coume la causo s’es passado:

En counsequengi dou tratat de Villa-Franca, e en vertu déu principe nouveu,
que li pople an lou dre de chausi si gouvernaire, li vilo e li vilage de la Coumtat
de Nigo fugueron counvouca, pér lou 15 d’abrieu 1860, a vouta libramen e au
sufrage universau se voulien o noun éstre de Franco.

Aquelo voutacioun agradavo gaire is Italian : disien per si resoun que Nico
¢ro italiano.

Grosso messorgo! car, de tout téms, s'es recouneigu Nico per vilo prouvenca-
lo. Au libre IV de sa Geougrafio, Straboun dis fort bén: Nicea in Massiliensium
jure permanet, et Provincie nimirum existit.

Nico, coulounio marsiheso, éro dounc, déu t¢ms di Rouman, deja counsi-
derado coume la coumenganco de nosto nacioun. Lou Mounge dis Isclo d’or
dis peréu que de soun tems la noumavon Cap de Prouveéngo. Quouro tengudo,
quouro perdudo per nosti Comte prouvencau, de quau que fuguesse, a toujour
ressourti déu Parlamen de-z-Ais, e toustems fugue censado nostro. Lou reéi Reinié
Ientendié ben ansin quand, lou 29 nouvémbre 1464, fague faire soumacioun au
Duque de Savoio de la restitui.

E tenés, vouleés councisse li coublet que se cantavon en Prouvengo en 17922

Dins la Savoio,
Jusqu'a Chamberi,
Soun touti en joio
D'éstre retini.

A Vilo-Franco,
Au fort Mount-Auban

16

Nigo la blanco,
Volon éstre Franc.

Veritablamen, semblo qu'acod parlo d’aier. Mai, per coupa court a la disputo,
lis eleitour, d’'uno voues unanimo, se prounouncieron per la Franco.

Tant léu lou vote prouclama, téuti li tambourin de la coumtat de Nigo boum-
bounejéron de plesi: e n’en voulés de farandoulo, de cansoun, de crid de joio!...
Pague de-vespre uno pegoulado que finissié plus: tenié téuti li carriero.

La retinion d’aquelo encountrado adus a la Frango 226.000 abitant, escam-
piha dins forgo endré, entre li quau dous bravi port de mar, Nico e Vilo-Franco,
Levens, patrio de Massena, e pi¢i Mentoun e Roco-bruno, dos dindouleto esca-
pado un beéu matin au prince de Monaco. Aco-d’aqui, emé I'arroundissemen de
Grasso, fai lou nouveu despartamen dis Aup-Maritimo.

Perqué ié sian, parlem un pau de Nigo. Un cop qu'avés passa lou Var, en da-
valant vers lou miejour, se travesso un pais de Diéu: rén que pradarié flourido,
bourdado de grandi platano ounte escalon a bel ¢ime de vigno gigantesco. Vous
avangas e, a flour e mesuro, d’alenado redoulénto vous embaumon. Intras dins
un jardin de Fado, dins un terraire meravihous: de plantado d’arangié, de li-
mié, de pounsire; de terrado de vibuleto, de rousié, de tuberouso; de sebisso de
jaussemin, de lausié-rose, de figuiéro barbaresco: rén que flour e de sentour: e li
moure di mountagno courouna d’éulivié jusqu’a la cimo.

Enfin vaqui la vilo, eme si faciado blanco, beén de-long de la mar, sus un es-
calié¢ de colo que van, dis uno is autro, se foundre e se counfoundre aperamount
emé lis Aup Maritimo. Vaqui Nigo acouidado au souléu, entre la mar sereno que
la refresco de sis auro, e la calo di grandi mountagno qu’alin, aperalin, se perdon
dins lou ceu, emé si dentiho blanco, si baus d’azur et si piue couloussau.

Nico fai tou lou ped de poulo. Au rode lou plus aut, i’a lou castelas. Veses
d’aqui lou terradou s’espandi, magnifique, a 'entour de I'endré, tout clafi de
bastido, de casteéu, de couvent, que blanquejon sus li colo, entremitan dis aubre-
verd.

Souto lou castelas en rouino, i’a la plago Vitour, emé si béus oustau. Piei, vén
la vilo vi¢io, emé si carriero estrecho, si clouchié, si gléiso noumbrouso, e San-
to-Reparado la plus bello de téuti. Lou Paioun, un grand gaudre secarous que
davalo di mountagno, desseparo la vilo vie¢io déu quartié nou. Un poulit pont
de tres arcado lou travesso. Lou quartié nou, o quartié dis Estrangié, es basti
superbamen.

Dos galanti permenado ornon la vilo: uno per 'estiéu, lou Cous, qu’a tres

renguiero de grands éume; uno per l'iver, la Terrasso, que bourdejo la mar e ser
de cagnard i malaut.

Lou port es pichounet: a I'intrado, i’a 'estatuo de mabre dou r¢i de Sardegno
Charle-Feli. De la terrasso, tant que la visto porto, vesés la mar, alin, pleno de
barco pescarello, emé de tendoulet de téuti li coulour.

A Nigo, counneisson pas 'iver. Tamben, li riche malaut e lis afrejouli ié toum-
bon de pertout, subre-tou lis Angles, que se ié soun basti un quartié resplendént,
lou de la Crous de Mabre.

Nico es a 125 kiloumetre de Touloun, e sa poupulacioun es de 27.000 amo.
Li Nigard parlon lou prouvengau aperaqui coume a Touloun, e s'atrencon a pau
pres coume li gént d’aquéu coustat: li femo an lou poulit e grand cepeéu de feutre
negre; li pescadou an la taiolo e la bouneto roujo.

Espz’no poun, roumias estrasso,

Gavot es fin, Nigard lou passo.

I’a dins li noum uno vertu ’scoundudo ; Nigo vou dire en gre Vitori...
Dirias pas qu'aquéu noum porto bonur a Nico, emai 2 sis enfant?

(Arm. Prouv., 1861)

LA CARDELINO DOU PAPO JAN

Lou Papo Jan XXII, que regne en Avignoun entre 1316 e 1334, —e que se vei
encaro soun toumbeu magnifi & Nosto-Damo de Dom, — fagué "no fes lou viage
de Paris. En passant & Nevers, s'an¢ louja dins un couvént de mourgo.

Aquésti, coume pensas, faguéron ¢o que poudien per lou regaupre dignamen,
talamen que lou Papo, avans que de parti, digu¢ a I’Abadesso:

«Maire, siéu beén countent de vosto espitaleta, e s'avias quauco graci a me
demanda, me fariéu un plasé de vous coumplaire.

Adounc, fasent bouqueto, la maire Abadesso vengue au Papo:

— Grand Sant Paire, es pas que noun sachés tous ¢o que i'a de laid, de gréu et
de penible, pér nous-autri femeto; dins aquelo éubligacioun de nous counfessa
a-n-un ome... Se voulias nous acourda de nous counfessa entre femo, farias aqui
uno reformo que sarié la bengado de tout lou femelan. »

Lou Papo Jan respoundegue :

«I¢é pensarai. »

Piei fague arnesca sa grando e bello miolo, e avans que de metre lou ped a
Pestriéu, digue a ’Abadesso:

«Ai aqui uno bouito proun preciouso. Crese que farai bén de vous la leissa en-
tre man. En viage I'on pou pas saupre ¢o que pou arriba... La prendrai de retour.
Rejougnes-la, vaqui la clau, e defenso en quau que siegue de la despestela. »

II

Pas-puleu Jan XXII ague pres lou recouide, vaqui mi bravi mourgo téuti ape-
tegado autour déu massapan:

«Quau saup de-que i'a dedins?... Se regardavian un pau!... Zéu! regarden
un pau!»

Lou diable li pounchounajo... beén tant que ’Abadesso, basto, aganto la clau,
e, touto barbelanto, despestello la queisseto:

«Ai ! »

Coume durbigue, bono Maire dis ange! " avié 'no cardelino em’un pichot
papié pendoula au cou, e 'auceloun s’envoule.

Li pauri mourgo, sounjas-vous, restéro néco a-n’'en mouri.

Uno mesado apres, lou Papo retourné de soun viage a Paris, e vengué mai
louja vers li mourgueto de Nevers.

«Eh! beén, entre arriba digue¢ a ’Abadesso, ma bouito! anas me la querre...

—Ah! grand Sant Paire, cridéron li counvencialo en toumbant a geinoui,
perdoun! au noum de Diéu! 'anceu s’es envoula. »

Jan XXII se boute a rire, e€m’aco digue i mourgo:

«Coume! pauri mesquino! aves pas agu la forco de garda la defenso que iéu
vous aviéu facho vis-a-vis d'un massapan, e voudrais grada lou secret de la cou-
nfeésso?... Anas, anas, mourgueto! lis ome, de tout tems, an counfessa li femo, e
toujour li counfessaran. »

(Arm. Prouv., 1880)

LI QUATRE QUESTIOUN

Levesque de Marsiho, Mounsegnour de Mazenod, estént, un béu matin, en
tournado pastouralo, s'arresté a Saint-Maceu vers lou curat e ié dine.

Au dessert, coume es d’usage, se parle de la parroqui, déu clouchié, de la cam-
pano, e lou curat de Sant-Macéu, proufichant de I'éucasioun:

«Perqué sian sus la campano, digue, ah! Mounsegnour, aurian beén besoun
d’ajudo; la nostro @ no grosso asclo, e, fauto de pecuni per la faire refoundre,
quand fau souna la messo, dirias que pican sus un téule.»

Moussu de Mazenod ¢ro un bon prouvengau e la galejado noun ié desplasié.

—Eh! ben, digue, iéu vous dounarai I'argent que fau pér la refoundre, mai,
Moussu lou curat, a-n-uno coundicioun, fau que respoundegués i quatre ques-
tioun seguento:

Ounte es lou mitan de la terro ? Quant peso la luno? Quant pode valé? e piei,
que me pense?

Vous doune vue jour per ié sounja. De vuei en vue repassarai... »

I1

Lou pauvre capelan dourmigue ren de quatre jour. Fuiete libre sus libre, se
tabasse lou front, se rousigne lis ounglo... La tésto ié fournissié pas.

Lou viéi Méste Mauchuen que faturavo soun jardin, ié vengue:

«Santa-Déi! Moussu lou Curat, sias bén apensamenti!

—Ah! moun brave Mauchuen, l'autre jour noste evesque m’'a douna proun
grame a tria.

— Se poudiéu vous servi, fague lou jardinié, n'avés que de bada: quatre iue
fan mai que dous, e, vi¢i bidu fan rego drecho.

—Oh! moun bon, es pas poussible, figuro-te que Mounsegnour ma pausa
quatre questioun estremamen entrepachouso.

— Digas toujour fagu¢ Mauchuen.

—Eh! beén, me fau respondre a-n-aquésti quatre causo: 1° Ounte es lou mi-

tan de la terro? 2° Quant peso la luno? 3° Quant vau Mouseignour? 4° Que se
penso?

— Moun Diéu, pas mai quaco? digue lou jardinié, es lou pater dis ase...
Leissas, leissas-me faire. Se ’n cop Mounsegnour retourno, me prestarés vosto
soutano, m’abiharia en capelan e respoundrai a vosto plago. Va?

— Va, digue lou curat.»

I1I

Au jour di, lou carrosso de I'evesque de Marsiho s’arrest¢ mai davans la clas-
tro. Méste Mauchuen éumeme vengue durbi la porte. Avié carga la raubo, s’¢ro
bouta li lesco, s'¢ro mes la caloto em’ uno pato sur 'iue, e 'evesque lou prengue
pér lou curat de Sant-Macéu:

«Qu’aves, digu¢ Mounsegne, sias tout caro-vira!

— Hou! un marrit ourjou que m’es sourti aquesto niue.

—E piéi, countuni¢ 'evesque en richounejant, aquéli questioun soun resou-
ludo?

—Ha! m’an donna proun peno... Mai, pamens, Mounsegnour, crese, graci a
Diéu, de lis avé tirado au clar.

— Veguen, veguen un pau. La proumiero: ounte es lou mitan de la terro?

— Lou mitan de la terro, Mounsegnour, es aqui, juste souto moun ped...

—E coume vai?

— Ma fisto, vai que I'ai mesurado e qu’ai trouva lou rode aqui. Se lou voulés
pas créire, anas lou remesura. ..

— An! Pevesque fague, aquesto te la passe. A 'autro: quant peso la luno.

— La luno, Mounsegnour, ai toujour ausi dire qu’avié quatre quartié: quatre
quartié o quarteiroun, fan uno liéuro... Déu dounc pesa 'no liéuro.

—Aquelo es pas parrido. A l'autro: e iéu, quant vale?

— Lou bon Diéu I'estiméron tres sdu o trento-si¢is denié; vous, sias un grand
evesque, mai sias pas lou bon Diéu, e'n vous metent sieis liard, qu’es la mita,
crese pas de m’escarta forgo.

— Brave! cride I'evesque. A la darriero: de-que pénse?

— De tout segur, pensas que siéu lou capelan; e pamens, Mousegnour, siéu
que soun jardinié...»

Mauchuen leve la pato que ié tapavo l'iue, e, se declarant pres, Moussu de
Mazenod leiss¢ béu milo franc pér refoundre la campano.

(Arm. Prouv., 1874)

Lou Rebalaire de Laurado, qu’é¢ro un viei pescadou, emé lou Couquetouin,
famous cassaire gravesounen, se rescountréron un jour de plueio au cabaret de
Sant-Grabié, emé d’autri pescaire o cassaire de palun qu’éron vengu se metre a la
sousto. E, tout en flasquejant, aqui, patin-patou, chascun disié la siéuno.

Lou Rebalaire de Laurado prengu¢ enfin la paraulo e vengue coume eigo:

— Au tems que lou peissoun mounto dins nostis aigo per eissaga, vous trou-
varés, Messiés, quaviéu pres ma fichouiro per faire uno tournado long de la
Grand Roubino. Tout en un cop, ma fe, vese boulega dins I'augo: pougne...
Sacrepabiéu! la fichouivo m’emporto: ¢ro un bechet gros comme un ase! 1é
toumbe dessus d’escambarloun, e me tenént soulide a Iaste de la fichouiro qu’éro
clavado dins soun esquino. Lou peis, emé de bound, fusavo entre dos aigo, terri-
ble, furious: an! bonur qu’en passant mandere la man au Pont-di-Quatre-Arc...
Autramen m’empourtavo au Rose. »

Lou Couquetoun, en fasént tuba sa pipo, alor respoundegue:

—Iéu, me n’arribé uno encaro piro. Un jour qu’ére 2 la casso, vers Roco-ped-
de-Biou, lou ploumb vén & ma manca... Malavalisco! vai pas sourti uno Iebre!
Boute leu un aglan dins moun fusiéu, engante, guinche, tire... aquelo garco
de lebre ('aviéu toucado, pamens) despareis dins lou gaudre en fasent trago de
sang.

Quatre an aprés, ma fisto, anave mai cassa: vese uno bello lebre ajassado
soudo un chaine. Tire, mis ami de Diéu! pan! ma leébre debano, emé lou chaine
apres... Es-il pas ben verai que l'aubre, aglanié, pareis, quatre an avans, avié
greia au front de la besti, e, i’éro vengu 'n roure de tres cano d’autour.

(Arm. Prouv., 1875)

NOUVEU SISTEMO DE LOUCOUMOUCIOUN

Degun pou saupre ounte sarrestara la sciénci: téuti li jour, d’envencioun
que plus nouvello e que plus meravihouso espelisson de la cabesso di savent.
Ve-n-cici uno simplo coume bon-jour, e que pamens pou nous faire un espargne
d’innoumbrabli miliard. Lenventour es un enfant de Cadenet, es Charle David,
pintre, proufeto e engeniaire en Avignoun, e fraire mage de Felician David, lou
musicaire ilustre.

I’ a de famiho ounte se fai guihaume de 'engeni.

Lou venerable Charle David s’¢ro di souventi-fes: certanamen li grand camin
que raion de tout biais lou terraire de 'Emperi, soun uno bello causo; certana-
men li camin de ferre quencambon li ribiero e traucon li mountagno soun un
bon atrouvat; mai, fau tout dire, costo en diable per entre-teni tout acod. Quau
trouvarié lou biais de se passa de routo e de camin de ferre, la bello descuberto!

E charles David ¢éro apensamenti. Tout en un cop briho un uiai dins sa ca-
besso. O bonur! la descuberto éro facho, et ve-l'eici touto caudo, talo que la
tenen de 'enventour, qu'a bén vougu n’en bandi lou proumié fum dins 'Armana
di Felibre.

Charle David, fin servaire, coume téuti lis enventour, avié remarca la passioun
abrasamado que buto li porc vers li rabasso. — Vaqui, se dis, une for¢o perdudo!
Que fai noste engeniaire? Pren uno carreto e i’atalo tres porc: a la carreto ajusto
un long timoun que passo d’enviroun sieis pan lou mourre di bestiari, e, au
bout déu timoun, ié bouto uno rabasso. Li porc, agroumandi pér la sentour de
la rabasso, parton coume lou vént en tirassant la carreto. La carreto en courént
buto davans lou timoun e la rabasso; e li gourret, toujour que mai afeciouna,
sabrivon a través de champ, a traves de colo: rén pou lis arresta, pas meme li
ribiero, car sabén téuti que lou porc es un mestre per nada. Deven apoundre que
lou timoun es mouvedis, de sorto que lou pourcatié, per gouverna I'equipage, n’a
besoun que de chanja de direicioun: e, se vou arresta, n'a que de leva la trufo.

Vaqui lou secret. Fai ferni de pensa i counsequenci d’aquelo amirablo trovo!
Verai li cantounié e li noumbrous emplega di camin ferren saran fourca de chan-
ja de mestié. Mai aquest mounde es ansin fa que vai jamai bén peér 'un que noun
vague mau per l'autre. David es en istanco pér duteni brevet. Uno coumpagnié

deja formo pér faire coungreia la rago pourcino: lis aciounari podon se presenta
enco de 'enventour, en Avignoun, carriero de la Calado, n° 6.

(Arm. Prouv., 1862)

26



LA TRINITA

LCautour celebre dou siege de Cadarousso, lou galoi abat Favre, dins sa par-
roqui de Cello-novo, un dimenche, prechavo sus la santo Trinita; e, per faire
coumprene aquéu misteri a soun umble auditori de pagés e de simple, ié venié
coume €igo:

— La Trinita, mi fraire, es coumparablo, parlant séns respét, 4 moun capéu
a tres pouncho: li tres pouncho fan tres bano, e pamens fan qu'un capéu! La
Trinita, mi fraire, es tambén coumparadiso a-n-uno fourco, a-n-uno poulido
fourco, d’aquéli fourco de falabreguié que fan a Sauvo. La fourco es en tres pivo,
e pamens li tres pivo noun fan beén qu'uno fourco! La santo Trinita peréu a tres
persouno; ansin li tres persouno fan qu'un Diéu...

E lou priéu de Cello novo, countent e triounflant de soun resounamen, soun
sermoun acaba, davale de cadiero per fini li vespro.

Or, un fraire quistoun per asard, aquéu jour, assistavo a I’éufice; e, satrovo,
pareis, que li coumparesoun de I'abat Favre, I'escandaliseron. Memamen ue,
tout-d’un-tems, en crésent de ben faire, ané trouva 'evesque e ié repourte tout.

Levesque, a la proumiero ducasioun que rescountre I'abat:

—Hé! Hé! moussu lou Priéu, ié fague’nsin, de-que m'an di? que rebalas li
sant misteri emé de coumparesoun... descounveneénto, e quaparias la Trinita
em’ un capeu a tres pouncho, en’ uno fourco!...

— Mounsegnour, respoundegue lou capelan, segound li gent, 'encens. Mis
éuvilo, —o mi fedo, per miés dire,— an la coumprenéngo duro e, me n'en fau
coumprene coume pode. Me permetrai déu résto de vous representa que Noste-
Segne, dins sis Evangeli, se coumparo de-fes a-n-un massoun, d’autri fes a-n-un
pastre, de-fes a-n-un prestaire que fai courre la barioto, e de-fes meme a-n-un
voulur...

— Basto, basto, respoundegue 'evesque, moussu lou Priéu, sigués prudent e
anas-vous-en en pas!

Lou respectable Priéu tourne a sa parroqui. Lan venént, coume es la modo di
quistaire, noste fraire quistoun pass¢ mai a la Cello-Novo...

— Bon! digu¢ Moussu Favre, deman I'agantarai. E I'endeman, a véspro, lou
preire galejaire, en cadiero mountant:

— Mi fraire! dis, ai a vous faire uno pichoto courreicioun a-n-un sermoun

que vous prechére, 'an passa tau jour que vuei, subre la tres fes santo Trinita.
Vous coumparere, se vous ensouven, aquéu divin mistéri a-n-un capéu a tres
pouncho emai a-n-uno fourco... En ié pensant, ai despiéi trouva quicon que lou
retrais encaro miés.

Ves, regardas un pau aquéu bon fraire capouchin que paternejo, eila, coume
un sant ome qu'es, au ped d’aquéu pieloun...

Téuti li parrouquian revivéron la testo vers lou fraire.

—Eh!ben, lou veses bén? reprengue lou gai curat, es barbu coume un bochi,
es cengla coume un ase, es descaus coume un chin... e, lou tout, fai qu'un ca-
pouchin...

(Arm. Prouv., 1869)

LIS ALISCAMP

Au levant d’Arle, aqui mounte i’ a vuei lis ataié d6u camin de ferre, autre-téms
i’ avi€no auturo qu'apelavon lis Aliscamp. Ero lou cementeri d’Arle. E desem-
piei qu'Arle éro Arle, aclapavon li mort aqui.

D’aquéu grand cementeri se parlavo per tout lou moundre, car, pér entendre
dire lis ancians Arlaten, Noste-Segnour éu meme I'¢ro vengu signa. Au tems que
sant Trefume ¢ro evesque dins Arle, dison que mande dire a téuti lis evesque de
Prouvenco e de Gaulo de veni benesi em’ éu lis Aliscamp. Quand lis evesque
fuguéron acampa, degun d’éli vougue, pér esperit d'umelita, faire la ceremounié
ni jita 'aigo-signado. Mai alors Jesu-Christ apareigu¢ en persouno, e plegant li
geinoui, enterin que dins I'ér sentendien canta lis Ange, benesigu¢ éu-meme
lou cementeri di Crestian... e mounte lou bon Biéu, dison, s'ageinouié, la roco
rest¢ marcado, e se bastigué plus tard, uno capello qu’apelavon, quand i’ ¢ro, la
capello de la Geinouiado.

De capello o de gleiso, aqui dins lis Aliscamp, se n’i’en coumtavo beléu trento.
De mounumen de touto mer¢o, de toumbo, de sepucre, de mausouleu, de ce-
noutafi, de vas de peiro o de mabre, clafi de gravaduro e d’escrinceladuro, n’i’avié
de milo emai de milo, talamen que Dante, dins soun /nfér, n’en parlo coume de
quaucareén d’espetaclous:

Si come ad Arli ove Rodano stagna,. ..
Janno I sepoleri tutt’ il loco varo,. ..

E PAriosto dis coume éu, dins soun Rouland furious:

Presso ad Arli, ove Rodano stagna,
Piena di sepolture é la campagna.

Lou troubaire Ramoun Feraud, aquéu qu’a escri la Vido de Sant Ounourat,
nous mostro lou sant evesque, un jour de guerro civilo, acampant lis Arlaten dins

aquéu claus celebre e li fasent sembrassa sus li cros de si paire;

Als vases d’Aliscamps
Aqui se fey lacamps.

29



PROSO D’ARMANA

Doung, li mort sempieléron dins aquéu cementéri dous milo an a-de-réng, li
mort li plus ilustre, li rei, lis archevesque, li grand baroun, li conse, noun soula-
men de la terro d’Arle, mai de tout lou Miejour, e subre-tout de touto la ribiero
de rose. Téuti aquéli que poudien, voulien éstre enterra dins aquelo santo terro,
ounte ¢ro enseveli d’innoumbrabli sant e santo, ounte Noste-Segnour ¢ro vengu
sageinouia, e mounte, dins la niue, 'on entendié lou cant dis Ange. Se cresié
meme que lou diable n’avié ges de poudé sus li cors di Aliscamp.

Tamben li vilo que ribejon lou Rose avien pres la coustumo de bandi sus
lou flume li mort que voulien eéstre enterra is Aliscamp, en metént sus la caisso
Pargent pér lenterramen, que s’apelavo dre de mourtalage; e li caisso de mort da-
valavon a-n-Arle au fiéu de l'aigo... Quand li marinié déu Rose vesien passa sus
aime uno d’aquéli caisso, fasien lou signe de la crous e disien devoutamen un
Requiescant in pace. E li caisso de mort arribavon toujour en Arle, sénso auvari.

I’ a qu'uno fes... Veici, ma fe, ¢o que raconto lou grand marescau d’Arle,
Gervai de Tilbury, qu'afourtis agué vist la causo:

Ero a Beu-Caire, dins lou téms de la fiero. Quauqui droulas déu barcares
aguént vist uno caisso que devalavo ansin, la venguéron arresta per ié leva l'ar-
gént que pourtavo dessus, e s'ana diverti. Mai quau vous a pas di que la caisso de
mort vougue plus, de ges de modo, countunia soun camin! Aquéron béu se me-
tre en aio per la buta vers lou courrént: fasié que virouia toujour au meme rode,
coume dins un revou, e voulié plus se leva d’aqui. La justico a la fin dessouste
lou maladoubat, punigu¢ severamen aquéli libertin, e fagué¢ tourna metre sus
la caisso déu mort 'argént déu mourtalage. Mai pas puléu 'argent sus 'atahut
que, prenént d’esperéu lou fiéu de I'aigo, lou mort se gandigu¢ tranquilamen a
la desciso, e arribeé en Arle, is iue vesént déu pople que 'esperavo sus lou port, e
que cridavo miracle e rendié graci a Diéu.

Mai lou t¢ms aplano tout. D’aquélis Aliscamp, tant venera pér nosti reire, tant
celebre a ben liuen per si legendo e si misteri, d’aquélis Aliscamp ounte Cous-
tantin lou Grand avié vist dins lou ceu trelusi la santo crous em’ aquésti paraulo:
Vincras pér aquéu signe! d’aquélis Aliscamp ount Guihén déu Court-Nas, lou
famous comte d’Aurenjo, dins uno orro bataio, avié chapla li Sarrasin, d’aquéli
catacoumbo ounte eron vengu jaire lou paladin Rouland emé si coumpagnon
de guerro, d’aquelo vasto necroupoli ounte poumpousamen tant de generacioun
avien amoulouna si glori e sis os, n'en résto vuei qu'un pau de péusso, qu'un
pelagnas de rouino estraiado eilavau souto li barri d’Arle!

Quand anarés en Arle, enfournas-vous, s’aves lesi, dins uno draio founso qu’es
au levant di Lisso. Davalarés plan-plan entre dos [éio de piboulo; pi¢i tout-d’un-
cop vous troubarés dins uno andano estranjo, entre dos longui renguiero de

pielo mourtuari emé si curbecéu badant; de liuen en liuen veirés quauqui vieii
capeleto (entre autro, aquelo di Poucelet em’ aquelo déu Duel), pici lou toum-
beu di conse d’Arle que mouriguéron de la pesto per soun devouamen, enfin,
au bout, la gléiso antico e & mita rouinado de Sant-Ounourat. Aco’s tout ¢o que
soubro, ai! las! dis Aliscamp, Elysii Campi, lou reiaume dis Oumbro de I'ancian
paganisme, la santo repausolo déu viei cretianisme, aco ’s tout ¢o que soubro!
emé la malancounié que vous gagno lou cor, de veire s'avali tant miserablamen li
remembrango li mai sacrado, li mounumen de tout un pople, e li vans esfors de
Pome pér se traire de 'oublit.

(Arm. Prouv., 1881)

LOU MAU-PARLANT

Un cop i’ avié 'no femo qu'avié¢'n drole que ié disien Janet e qu'¢ro pe¢ coume
se pou pas mai. Un jour sa maire lou mande¢ au moulin peér faire mourre un sa
de blad.

«E pren-te gardo, ié digue, que lou méunié — qu’es un voulur,— prengue pas
pér sa peno mai d’uno cosso per eimino. Per lou pas destenembra, repetiras tout-
de-long déu camin: Uno cosso pér eimino.

— O, maire, uno cosso per eimino!»

E Janet part emé lou sa de blad sur I'ase; e, pér noun 6ublida la recoumanda-
cioun, repetissié: uno cosso per eimino! uno cosso pér eimino!

Au bout d’uno passado vai rescountra de geént que semenavon !

«Uno cosso per eimino! uno cosso per eimino!

— Ah! margoulin, digu¢ lou mestre, vos que ma semen¢o me rénde qu'uno
cosso per eimino?... Zéu! ablasigas-lou, cride a si bouié. »

E li bouié, a cop de mouto e d’aguiado toumbon sus Janet... e I'ablasigon.

«Adounc, coume fau dire? demande lou paure drole.

— Fau dire: Diéu la benesigue!»

Janet tourno parti.

«Diéu la benesigue! Diéu la benesigue!»

Au bout d’une passado vai rescountra tres ome quanavon nega ‘no chino
folo.

«Diéu la benesigue! Diéu la benesigue!

— Ah! marrias, diguéron li tres ome, vos que Diéu benesigue uno marrido
cagno que voulié¢ mordre li gent?»

E toumbon sur Janet a grand cop de bastoun, e, lou desrenon.

«Adounc coume fau dire? demande lou pauvre drole.

— Fau dire: Van nega la souiro!

Janet tourno parti.

«Van nega la souiro! van nega la souiro!”

Au bout d’uno passado vai rescountra ‘no nogo que menavo a chivau uno
novio 2 la gleiso.

«Van nega la souiro! van nega la souiro!

—Ah! bastard, digu¢ lou novi, tu me vos faire escorno? Espero, espero-
me!...»

E, a grand cop de fouit lou novi toumbo sus Janet, e 'abasimo.

«Adounc coume fau dire? demande lou paure drole.

— Fau dire: Touti coume aquéu!»

Janet tourno parti.

«'Téuti coume aquéu! téuti coume aquéu!»

Au bout d’une passado trovo un oustau que brulavo

«'Téuti coume aquéu! téuti coume aquéu!»

«Ah! miserable, ié cridéron li gént que carrejavon d’aigo, vos que nostis ous-
tau cremon téuti coume aquéu!...»

E 4 cop de caiau toumbon tduti sus Janet e 'amalugon.

«Adounc coume fau dire? demande lou paure drole.

— Fau dire: Diéu amosse aquéu pichot fio!. .. »

Janet tourno parti.

«Diéu amosse aquéu pichot fio! Diéu amosse aquéu pichot f10!»

Au bout d’une passado, vai rescountra ’'n fournié que poudié pas abra soun
four.

« Diéu amosse aquéu pichot fio! Diéu amosse aquéu pichot f10!

—Ah! sacre enfant de garco, ié cridé lou fournié vos pas quabre moun
four?»

E toumbo a cop de fourco sus Janet e lou met tout en sang.

«Adounc, coume fau dire? demande lou paure drole.

— Fau dire: Béu fio salume!»

Janet tourno parti.

«Beu f16 s'alume! béu f16 s'alume! »

Au bout d’uno passado vai rescountra 'no femo qu’en fielant au caléu avié mes
f16 a sa fielouso, e que d’encaro un pau sa couifo s'alumavo.

«Beu f16 s'alume! Béu f16 s'alume!

— Ah! pesouious, cride la vi¢io, vos que me brule touto vivo?»

E toumbo sus Janet a grand-cop de flelouso, e n’i’ en doune tant que n'en
pousque pourta.

«Adounc coume fau dire? demande lou paure drole.

—Taiso-to, pe¢! qu’a parla mau noun se gagno que de foutrau'»

(Arm. Prouv., 1868)

' Dins si Contes et proverbes populaires recueillis en Armagnac, M. J.-B. Bladé a douna poulida-
men la versioun gascouno d’aquelo sourneto. (Noto de Mistral).

L.OU VEIRE DOU REI REINIE

A-z-Ais, souto Louis XIV, Mounsen Miquéu Borrili, priéu counsegnour de
Ventabren, avié fourma un gabinet d’antico, d’estatuo e de tableu, qu’éro un di
plus curious e riche de 'epoco. Se ié vesié entre autri belli causo, lou celebre veire
dou rei Reinié.

Segound lou Dictionnaire de la Provence et du Comté Venaissin (empremi a
Marsiho vers Jan Mossi, en 1786) aquéu got magnifique avié d’autour un pan e
quart e tenié peraqui un poutarras de vin. Ero de formo antico e richamen taia
e pinta per plesi de coulour trelusénto. Au founs, i’ avié lou retra de Noste-Se-
gnour em’ aquéu de la Madaleno, ¢o que fasien entendre dous verset prouvengau
qu'eron escri en letro d’or.

Lun qu’¢ro sus lou ped dou veire,disié :

Qu bén béura,

Diéu veira.
E, l'autre, qu’¢ro autour déu bord, ajustavo gentilamen:

Qu me béura de touto soun aleno,
Veira Diéu e la Madaleno.

(Arm. Prouv., 1867)

LA CIVADO BEN GRANADO

Meéste Eime partié pas de soun ausido, e fasié lou prouvebri: pensavo nou cop
avans de dire quaucarén. Demouravo a Novo.

Un jour, - d’aco 1" a de bons an, - fague lou viage d’Arle emé moun segne
grand. Coume sourtien déu vilage, i" avié 'no civadiero de-long déu camin.
Moun grand digue:

«Terro de Diéu! Méste Eime, vaqui uno bello civado!»

Meéste Eime respoudegue pas. Countuniéron sa routo, balin-balou, patin-pa-
tou. Rescountréron proun gent: - Bon-jour! Bon-jour! — Adessias! — Adessias!
De Novo a-n-Arle ié péu avé s¢l lego, puléu mai que mens. Coume arribavon au
pourtau de la Cavalarié:

«E ben granado!» fagu¢ Méste Eime, en se virant de-vers moun grand.

Avié pensa set ouro a la beuta de la civado!

(Arm. Prouv., 1863)

LOU PAPO BENEZET XII

En Avignoun, 2 la gleiso de Nosto-Damo de Dom, e dins uno capello & man
drecho déu Cor, se vei encaro, coucha subre sa toumbo —toumbo simplo e
severo,— un grand papo de mabre emé la tiaro au front: es lou Papo Benezet
XII.

Benezet XII —que regné en Avignoun de 1334 a 1342 ¢ro lou fiéu d’un
moéunié de Toulouso.

Quand I'aguéron nouma, soun paire — qu'ero encaro en vido — lou sache, e tire
vers Avignoun pér veire soun enfant dins soun pountificat. Aqui 'envirounéron
li segnour de la vilo, lou vestigueron de vestimen de sedo, e pi¢i poumpousamen
I'acoumpagneéron au palais.

Benezet XII li recaupe fort bén; mai quand ié presentéron soun benurous de
paire:

— Oh! noun, digue, acd n'es pas moun paire. Moun segne paire es un paure
moéunié déu Basacle de Toulouso — que jamai de sa vido n'a pourta sedo ni satin.
E, vougue pas lou recounéisse.

Lou paure vi¢i, doulént, tourne reprene soun viesti de méunié em’aco vengue
mai davans soun fiéu. Mai aqueste cop lou Papo I'embrasse, —e ploureron long-
tems dins li bras 'un de l'autre— e 'ounoure coume soun paire graciousamen e
davans téuti —voulént moustra qu'au mais un ome es parti de basso man, au mai
déu respeta soun éurigino.

Pi¢i ié douné d’argent per se croumpa un moulin e viéure sus lou siéu ounes-
tamen; e lou remande ’nsin, en ajustant que noun ero permés d’apauri la gléiso
pér enrichi si gent.

N’i’a que trouveron dur lou Papo Benezet. [éu, dise que lou Papo agigue saja-
men e sajamen parle; car lou mai que maucoro dins lou respet de la justico e de
lautourita, es quand li causo noun s’envan que pér coumpaire e per coumaire.

(Arm. Prouv., 1865)

LI JOUNC

Lou curat de Gageiroun dounavo un jour uno dinado. Entre autri counvida,
avié li capelan di Santo, déu Sambu, de Faraman, emé di¢i meste Ousebi, viei
pescadou déu Rose que venié de i adurre uno superbo alauso.

Li curat de Camargo amon de galeja, e, aquéu de Gageiron ¢ro un boufou-
naire. Quand s’es manja e s'es begu, eica vers lou dessert, veici qu'arribo uno
boutiho poussierouso, couloussalo, etiquetado que proumetié quicon de bon.
Ero d’aigo de la dourgo.

Veici que lou curat la destapo gravamen nen vejo un traves de det dins lou
got de meste Ousebi, e ié ven:

—Tastas-m’ago !

Meéste Ousebi lou tasto.

—Bén! coume lou trouvas?

— Ah! moussu lou curat, respoundegue lou pescadou, faudrié pas se i’ amusa!
vous farié sourti de jounc coume lou bras sus 'embourigo.

(Arm. Prouv., 1871)

LA NEISSENCO D’ENRY IV

Quand Jano de Lebret, la réino de Navarro ¢ro prens d’Enry IV, Enri de Le-
bret, soun paire, ié¢ digue:

«Ma fiho, te proumete aquesto bello bouito, emé ¢o que i'a dedins, s au
moumen de ti doulour, me cantes quaucaren dins nosto lengo. »

Lou 13 de Desembre 1553, un pau aprés miejo-niue, lou gros mau prengue la
reino dins la vilo de Pau, e au plus fort de si ramado, elo se boute a canta:

Nousto-Damoe déu Cap déu Pount,
Ayudas-nous ad aquesto ouro!

Pregas pér nous au diéu déu céu

Que nous voulhe deliéura léu!

Tou, dinque au aut déus mounts, l'implouro :
Nousto-Damo déu Cap déu Pount;

Ayudas-nous ad aquesto ouro!

Es li paraulo d’un cantico Biarnés, e Nosto-Damo déu Cap déu Pont es un
di noum souto li quau la Santo Vierge es ounourado en Biarn, a causo d’un our-
atori qu’ero au bout déu Pont déu Gave. Li femo embarrasado se ié proumetien.
Entre agué fini aquéu moutet, Jano metegue¢ au mounde auquéu brave Enriquet,
que devié deveni lou plus grand rei de Franco.

Lou rei Antoni de Bourboun, qu’en entendént canta la reialo jacent, ero intra
dins sa chambro, prengué alor uno veno d’aiet, e n’en fret¢ li bouco déu po-
chot.

Ves-aqui coume, autre-tems, nosti reino déu Miejour fasien lis ome.

(Arm. Prouv., 1870)



LI DARBOUN ENGENIAIRE

Sabés que se travaio a-n-un camin de ferri que, partént d’Avignoun e re-
mountant Durénco, déu ana ﬁn—qu’é Turin en travessant lou Mount Cenis. Mai
aquéu Mount Cenis fau que se trauque, e, lou pertus aura de-long mai de tres
lego. Tres lego souto terro, dins la roco! fai trambla. Pamens li traucarié soun
coummengado di dous bout, & Bardounecho e 48 Moudano; de-niue, de-jour, la
bourro di tragaire e 'aguio di minaire roumpon, trepanon e bornon lou roucas,
infatigablamen despi¢i beleu dous an.

Certo, li engeniaire soun pas de tarnagas e an pre sis amiro e si mesuro. Mai,
pamens, acd s’es vist, i plus fin li baio toumbon... Pourrié ben arriva qu'en s’anant
a 'endavans, e de-plegoun, dins lou ventre de la mountagno, li dos chourmo de
traucaire se manquesson; i'a ren d’impoussible. E alor, counsideras quant de
milioun perdu e de travai fichu!

Beén vai que noste ami lou tiraire de plan, 'enventour se saberu de la Carreto
di Porc, dbu Froumage de Baleno, di Bericle pér ié véire la niue emai déu Flahutas,
en un mot Charle David a previst tout aco e a trouva remedi a la mau-parado.

«Arrapas, dis, dous darboun, un mascle e un feméu, au temps de sa calourado;
bandisses-lei, 'un dins uno goulo déu pertus, I'autre dins la goulo éupousado. Li
dos taupo, moun Diéu! traucaran en drechiero, d’aqui-que se rescontron.

Aco-d’aqui es clar coume 'aigo boulido! car enco di bestiari, I'istinct es sou-
beiran e trauco mar e mount. E alors, dis Charle David, uno fes que pér signau
aves la darbouniero, i’ a pus que de segui, sias segur de voste afaire: fau que vous
rescountrés... o que I'ase me quihe!

(Arm. Prouv., 1866)

LA GALINO ESPLUMASSADO

Un marit en quau sa femo disié sémpre qu'amarié mai mouri que de lou veire
mouri éu, vougue, ma fisto, lou prouva. Fague part de soun idéio a soun mege e
a sis ami, e, au lié se metegue. Leéu van souna lou mege. Lou mege ven, tasto lou
pous, e ‘m’aco fasent la bebo:

— Que vous dirai, ma bono! aquel ome es proun malaut...

— Mai, es poussible? La mouié crido. Ai! que malur! Moun béu mignot! ma
bello coumpagno! iéu que t'ame tant! que te donnariéu moun sang, etc...

Lendamen lis ami vénon veire lou malaut, lou medecin peréu, e, apres 'agué
vist, tiron a despart la dono e ié fan a la chut-chut:

— Ma pauro bello, lou marit vai for¢o mau; e, a vous lou beén dire, crese pas
que n'en fague soun proun...

— O moun Diéu! prenés-me iéu, leissas-lou éu! Prefeririéu mouri cént fes
que de lou veire mouri uno! etc., etc.

Adounc lou medecin:

— Pamens, ma bono, vés, fau se faire uno resoulu-cioun. La mort, dis, es uno
necessita. E piei, vés que creses? es pas tant esfraiouso que ¢o que volon bén lou
dire. La mort, ourdinarimen, apareis souto la formo d’uno galino esplumassado.
Quand veirés autour déu lié uno galino esplumassado, poudes counsidera voste
marit coume perdu.

Aco di, laisson la femo. Lis ami déu malaut esplu-masson uno poulo, e, quau-
que tems apres, la bandisson dins la chambro. La femo, pecaireto! ero assetado
au ped déu lié, cridant:

— Moun Diéu! prenes-me, iéu, etc., etc.

Mai quand vai veire la galino roudiha sus li maloun, ai! queto péu! ma bello!
E, la beésto esplumassado s'aprouchavo de la femoj; e, se garant davans, la damo
ié diésié plan-plan:

— Vai-ten pouleto! vai, vai-t’en vers lou malaut!

Lou marit sauto dou lié!

— Ah! es ansin, béumiano, que vos mouri peér iéu!

E i’ espousse lis argno... que se n’en souvengue.

(Arm. Prouv., 1872)

LA CABRO D'OR

La chambro vén de vouta, e lou Senat d’aprouva, lou credi poulidet de
500000 fr. per faire lou cavage, eilalin dins la Grego, di rouino e foundamento
déu famous temple de Delfe. Se desproupriara, pareis, tout un vilage que i’ es
basti dessus, e tout ¢o que s'atrouvara, estatuo, coulouno, mabre de touto meno,
apartendra a la Grego, car li Gre que soun pas niais, an fa ’no lei que defend,
sus de peno fourmidablo, d’empourta e d’es-pourta, foro de si frountiero, tout
mousseu d’art antique que dins soun terradou vén a se dessousterra.

S’avian, dins la Prouvéngo, agu 'no léi pariero, téuti li belli causo que, despiei
dous o tres cénts an, soun sourtido déu pais, farien 'ourguei e la fourtuno, vuei,
de nosti museon. Aquéli barcado de coulouno, de toumbeéu escrincela, qu'au
tems di rei de Frango, partien dis Aliscamp per ana embeli li palais de Paris, vuei
li veirian encaro en Arle. Aquelo Vénus d’Arle, qu’es amoundant au Louvre, e se
languis e se transis & 'oumbro d’aquelo e Milo, resplendirié sus la Prouvengo.
Aquéu tros couloussau d’un Jupiter o d’'un Aguste, que barrulo peréu en un
cantoun déu Louvre, e que sa tésto emé si cambo soun au museon d’Arle,—en
Arles, tout entié, se dreissarié superbe. Aquelo Bagnarello, que soun cors deli-
cous es moula pér 'amour, que trouveéron a Nimes i'a 'no quaranteno d’an e
que lis Anglés croumpéron au pres de 30.000 franc, moustrarié soun béu nus
dins la Meisoun Carrado. Aquel Aguste de Veisoun, qu'un paisan trouve, i'a ‘no
trenteno d’an, en cavant de garango, e que se trovo aro au British Museum, lis
artisto vendrien ou veire dins Veisoun.

E ansin, au-lio d’éstre téuti amoulouna dins quauqui capitalo, li cap-d’obro
de l'art trelusirien un pau pertout: e li prouvingo, en liogo d’éstre a cha pau des-
puiado de tout ¢o qu’an beu, coume de pais vincu, counquist e tributari, aurien
sa part d’aquéu souléu que Diéu a fa peér tout lou mounde.

Un jour qu'erian a la coumpagno de noste ami Enri Revoil e d’'un di direitour
déu Louvre, Revoil ié signale, a-n-aquest, un sarcoufage que se trovo a Cadenet
e que, per soun travai de ciselage e d’esculturo, meritarié, disié, d’avé sa plago au
Louvre.

— E fague lou direitour dou museon naciounau, au rode ounte se trovo aquéu
vas precious, cour pas dangié d’estre destru?

— Nami, digue Revolil, es rejoun dins la gleiso. ..

—Eh!ben, respoundegue I'autre, s’en dins la gleiso, leissas-lou... Se ié sauva-
ra forgo mié qu’eicamoundant dins noste Louvre; car lou Louvre, coume es lou
sort de téuti li grand palais, que soun a la beu di guerro emai di revoulucioun,
finira per estre brula.

Mai, pér reveni au cavage di rouino dou temple de Delfe em’i 500,000 fr.
que la Chambro vén de vouta, au proufié e a la glori de nostis ami li Gre, coume
vai, me diran, que se jito 'argént ansin a la carriero, sénso avantage autre que de
prene emé de gip li moulage dis dujet que se van dessousterra?

Aco, e sian pas d’aquéli que ié trouvaran a dire, se fai bourgalamen pér lou tre-
lus di descuberto, artistico, istourico e arqueoulougico, que poudran n’en sourgi.
E se 'avian pas fa, 'a ’Alemagno o ’Americo que 'aurien fa a nosto plago.

Mai, e iéu es aqui que vouliéu n’en veni, ¢o que nosti deputa fan alin per
la Grego, perqué dounc, lou farien pas, dins de méndri proupourcioun, pér
desclapa li rouino de talo vilo morto, de Prouvenco o d’autro par, que poudrié
fourni de precidusi trouvaio?

Aven a Sant-Roumié, pér eisemple, lou relarg de la vilo de Glanum. Aqui i’a
dous mounumen, beén couneigu de téuti, I'’Arc-de-triounfle e lou Mausouleu,
que n’ia pas si parié, per I'eleganco e la beuta, ni en Franco ni en Itali. M. Isidor
Gilles, que lis a forgo estudia, n'atribuis la coustrucioun a Juli Cesar éu-meme,
quaurié basti '’Arc-de-triounfle en remémbre de sa vitori sus Vercingetorix e
lou Mausouléu a la memori de Caius Marius soun ouncle, ¢o que councordo
bén emé la tradicioun loucalo. A 'entour d’aquélis Antico, qu'a beus iue veseént
decelon eisistenci d’uno vilo adournado per 'art dins sa plus bello epoco, tout
¢o que ses trouva, de medaio, de tros de mabre, d’estatueto de brounze, de
téule-anti, de test, es pas poussible de lou dire. Lou Marqués de Lagoy, souto la
Restauracioun, i’avié, a flour de terro, acampa talamen de mounedo roumano
e greco que sa couleicioun, vendudo d’abord au Du de Louino, pi¢i transmesso
pér aquéu a la biblioutéco Mazarino, ¢ro avalourado, dison, 4 80,000 franc.

Eh! bén, perqué a la Chambro noun s'atrouvarié pas un group de deputa per
demanda que se faguésse, autour dis Antico de Sant-Roumié, dins lis ermas e
lis 6ulivié que recuerbon li rouino de la vilo de Glanum, lou cavamen que vai
se faire alin sus lou placage de la vilo de Delfe? Emé pas 30,000 franc, se metrié
a jour, dutro li quatre temple signala pér M. Gilles, tout aquel clapage d’oujet
precious de tout mer¢o, acata dins la terro au téms di Sarrasin e que lou Paisan,
a Sant-Roumié coume autro part, designo, de paire en fiéu, per lou noun de la
Cabro d’Or.

Aro, tant que la lei — pér pas sourti de la Prouvenco li éujet d’art antique que
se ié pou descurbi — noun es pas rendudo encaro, vau beléu mai, en atendént,

leissa Glanum enseveli... Au-mens, quand nous anan espaga vers lis Antico,
nous soubro lou plesi de sounja que marchan sus de frountoun de t¢mple, subre
de coulounado iounico o dourico, subre de Vénus blanco amourrado dins terro,
e que la Cabro d’Or jais souto nosti ped.

(Aioli, 17 mars 1891)

LLOU SETI DI BAUS

TRADICIOUN BAUSSENCO

Au tems de la guerro di Sarrasin, téuti li plago de Prouvenco éron toumbado
uno apres 'autro entre li man d’aquéli cafer. Lou soulet casteu di Baus tenié lou
cop encaro. Mai lou prince Girofle, emir de Coustantino, I'assiejavo despieéi set
mes, e li patiri Baussen esquicha sus soun roucas, avien acaba si viéure, escoula
laigo de si cisterno, e, noun avien plus qu’a bada e mouri.

Lou valent prince Ugue, segnour di Baus, avié ben fa crida, sus peno de la
vido, que chascun aduguesse sus lou plan de Castéu lou pau de blad o de pre-
vendo que ié soubravo encaro. Mai degun avié rén pourta. Touti lis orri éron
vuege. Adounc se fague lou fur; e, van trouva, au founs d’'uno baumo, uno vi¢io
qu'avié 'n porc em’ encaro uno eimino d’ordi.

Lou Counseu de guerre s'assemble; e, counsiderant qu'un porc em’ uno ei-
mino d’ordi reparti entre tant de moundre pér egalo pourcioun acoro un gran
de mi dins la gorjo d’un ase, deliberéron de douna I'ordi au porc, e piéri de traire
aqueste sus 'enemi.

Co que fagueron. Lou porc aguent manja 'ordi, 'adugueron sadou a la ribo
déu barri, €m’ acd lou debausséron dins lou camp di Sarrasin. Aquésti courre-
gueron per veire qu'ero aco, e, demoureron espanta de trouva ‘n porc, toumba
di barri, emé 'ordi que sourtié de soun ventre creba. Lou celebre Girofle, emir
de Coustantino, acampe si capitani e ié parlé coume eigo-d’eici:

«D’abord que li Baussen fan manja I'ordi a si porc, de long-tems riscon pas
d’éstre pres pér famino; e, coume eici fai caud, que, d’aiours, lis Arlatenco se
dévon bravamen langui de ous reveire, e, que pie¢i vén en odi de coucha sus lis
agarrus, m'es avis de plega bagage. »

Li Sarrasin cridéron a la babala! e, la memo niue, levéron lou seti.

(Arm. Prouv., 1874)

LOU QUITRAN

Un jour, un bastidan passavo emé soun ase sus lou quei de Marsiho, ounte li

calafat bruscon li bastimen e lis enquitranon.

—Hoi! dis, mai coume vai que ié bouton de pego, i bastimen de mar?

— Es pér fin qu’anon plus vite, respoundegue 'n calafataire.

Lou bastidan pens¢ ’n moumen, pi¢i vengue coume eigd:

—Iéu, ai aqui un ai... que n’auié proun besoun, que ié¢ faguésson ansin.
—Sarié pas lou proumié, apoudegue lou galejaire; e pourrias prouficha; la

pegouliero es pleno. Vous coustarié pas mai.

—Talounas pas, coulego?

— Assajas, e veirés se part pas coume un fouletoun...

— Amor que costo ren, riscan pas gaire d’assaja.

E lou bon asenié adus soun ase a la pegouliero.

— Aussas-ié la co, fagueron li calafat.

Lou bastidan ausso la co, e flou! emé 'escoubeto de brusc, 'empagon, tout

bouient, un tasséu de quitran bén dins lou tafanari.

Lase, moun ami de Diéu, partigu¢ coume un diable, pensas veire!
Lome bramavo; - O! O! arresto-te, Blanquet!
Mai lou bourrisco, ah! pas mai! landavo eilalin a perdo de visto: bén tant que

lasenié, cregnenco de lou perdre, toumbo si braio a la despachado, e crido en
virant l'esquino;

—Leu, de pego! leu! se me n’en boutas ges, 'ase me quihe se 'agante!

(Arm. Prouv., 1873)

LOU BENEDICAMUS

La sorre Peirounello tenié 'n pichot pensiounat d’'uno quingeno de chatouno,
e mavié ben siuen, lou jour emai la niue.

La bravo mourgo, tduti li matin, pér reviha li fiheto, venié sus la porto déu
dourmitori, picavo dins si man: cli-cla, cli-cla! e pi¢i cridavo: Benedicamus Do-
mino! e li pichoto, destressounado, de respondre vitamen: Deo gratias!

Lou vespre, sus li vuech ouro, elo li menavo jaire. Mai sorre Peirounello se
couchavo qu’a dés ouro, apres agué ressegui téuti li dourmerello, pér veire, uno
pér uno s¢ron bén acatado.

E veici que n'i ’avié uno, d’aquéli chatouneto, que trouvavo toujour couchado
d’abouchoun, la figuro escoundudo contron lou matalas, e foro déu lingou, tout
descubert, lou tafanari. Alor, la bono mourgo, I'acatavo plan-plan; e 'endeman
de-jour, la reprenié d’aquelo abitudo.

Mai la pichoto respoundié:

«Madamo, quand dourmen, sabén pas ¢o que fasén. »

Talamen que la sorre avié béu l'acata e la charpa de-longo, li reprimendo ié
fasien ren.

Alor que fague la mourgo? Uno niue, d’aise, s'avango de la brésso ounte la
luno éro dins soun plen, e piéi, de la man drecho: flin-flan! flin-flan! sus lou
tafanari!

Li quatorge chatouno, en se fretant li parpello, cridéron tout-d’un tems: Deo
gratias!

— Pancaro, mis enfant, pancaro, digu¢ la sorre. Dourmes, dourmes!... »

Mai l'autro, aquelo de la luno, digue pas Deo gratias.

E, per enténdre dire, la leicoun ié servigue.

(Arm. Prouv., 1888)

REMOUSTRANCO DI BIOU DE LA CAMARGO

A Moussu lou Menistre de ['Interiour
Morituri te salutant

EICELENCI,

Pér uno circulari en dato déu 4 de setéembre 1873, aves defendu li courso e
coumbat de biou, a l'estiganco qu’aquel espetacle brut acoustumavo li Prouven-
cau a la visto déu sang e tendié a-n-acarnassi lou pople déu Miejour.

Aco’s toujour la memo isori: li Prouvengau soun de brutau, soun d’enrabia,
soun de séuvage. Sémblo, de vous enteéndre, qu'an tua paire e maire... Dirias pas
que li Pasisien soun d’eisemple de vertu?

Coume aquel arrestat nous pertoco grevamen, e coume es aparént, Moussu
lou Menistre, que de maniacle e de manefle nous an carga aupres de vous e nous
an acusa de crime banaru, venén emé respeét, mai pamens emé forco, —coume
counven en de brau negre— proutesta contro vosto dicho.

Car sian li tau de la Camargo, aquéli famous brau marin, aquéli celebri brau
negre, que jamais a dounta ome que porto capéu, que baten la palun desempiei
que lou mounde es mounde e que pasturgavian sus le mountiho de la mar avans
que sant Lazare e li Santi Mario aguésson desbarca sus la coustiero de Prouve-
ngo.

Nous acuson de barbarié, de brutalige, de meichantiso. Demandas-ié, & nosti
gardian, se jamai embanan li gént que nous fan rén; demandas i Mireio de la
Camargo e de la Crau se nous arribo pas de manja dins sa man lou tros de pan
signa o la flour de cabridello; entrevas-vous i cavalot que paisson emé nautre
dins la planuro salancouso, se jamai ’aven cerca reno se si blanc defoun jogon
pas tranquilaman emé nosti vedéu negre.

Un eici, un eila, escampiha pér lou campeéstre, desbroutant plan-planet lis en-
gano grasseto, virant li bano au giscle quand lou maistrau boufo, o bén esvedela
souto uno tamarisso, nous countentan, Moussu, de regarda passa lou Rose, en
trasént de lieun en liuen quauque bram malancouniéu.

Soulamen, 2 la longo, aquelo vidasso enueio... Mai quand vesié lou langui

nous faire badaia, eiga quand vén l'estiéu, lou gardian a chivau acampavo la ma-
nado e nous disié: « Mi brau, s’anavian faire uno courso, amoundaut, en Prou-
venco? Un pau de roumavage vous escarrabihara. »

E’ m'aco li plus fort, li plus valént se presentavon; menavian emé nautre
quauqui poulidi vaqueto, e lou dountaire en testo, gasavian dins lou Rose, galoi
coume de peis. Au galop, dins la niue, coume un escabot de diable, pdusseja-
vian sus li camin. Venian a Tarascoun, a Beu-caire, 4 Barbentano, a Bouiargue,
Eimargue, Estesargue, Massihargue... Pertout ounte anavian éro uno festo: li
biou, li biou! li biou! e téuti, paure e riche, masclun o femelan, nous courrien a
Iendavans en nous fasent la bén-vengudo.

Oh! li bellis abrivado que se dounavo en Arle! S’avias vist, Moussu lou Me-
nistre! Aqui de des que i’a, quatre ou cinq cent cavalié, emé si ficheiroun a I'ar-
coun de la sello, nous veniens querre en palun. Pi¢i coume arribavon em’aquelo
noblo escorte, nous abrivavon a galop sus 'esplanado de la Lisso. Ah! qu'aco
ro galant! Li biou, li cavalié, li gardian e lou pople, tout acd tresanant, ardeént,
apetega, prenié lou vanc ensen en bourjounavo autour di barri: eéro uno revou-
lunado, un escaufestre, uno foulié que fasié gau de veire! Tou lou moundre avié
pou e téuti voulien {’estre...

Mais lou plus béu, Moussu, ¢ro piei dins lis Areno. Es pas que noun sachés,
Moussu lou Menistre, que lis Areno d’Arle e aquéli de Nimes, soun estado bas-
tido pér faire courre li bidu... Ah! coume brihavian dins lis Areno.

La porto es duberto :
Lesquino cuberto
D’un vou de varoun,
La bésti ferouno

Sort de soun androuno
E part dins lou round.

Milo amatour, li mai ardit, li mai fenat, li mai escarrabiha, nous envirouna-
von let pér leva la coucardo.

Mai lou flo de riban que pourtavian i bano, ¢ro pas que que siegue de lou veni
touca.

Dins sa courso adrecho
Un, de la man drecho,
Larrapo la co;

Sus lou tafanari

Déu negre bestiari,
Lautre mando un cop.

Aqui li rasetaire, si que nous amusavon, quand nous lampavon davans en
fasent lou raset emé sa lambrusquiero!... Oh! per fin que siguesson, li ternen de
Camargo éron sis iue lusén e si baneto en miejo-luno, tenient testo, un soulet, a
touto l'escarrado...

Quand voulian farceja, piei zéu! a I'imprevisto partian sus lou mouloun, e,
moun ami de Diéu! li falié veire courre aquéli bravi Prouvengau! Quau deba-
navo d’eici, quau mourrejavo d’eila... Nous fasien viéuta d6u rire.

Es pas faus que de-fes quauque sauto-regolo o pataras de francihot regaupié
soun cop de bano; mai aco vau pas lou dire, e la foulo cantavo emé 'auboi de
Nimes:

Saguésse reste dedins soun oustau.
La bano dou biou i’ aurié pas fa mau

Verai que li gardian, entre que nous vesien la cagno, nous tancavon dins lou
mourre quauqui cop de ficheiroun. Mai esternudavian, nous lipavian lou sang,
e acd revihavo coume uno sinso de taba.

Co que {’avié de laid, tenés, sabes ¢o quéro! la courso a la bourgino. E li Ta-
rascounen ¢ron fort peér aco nous bandissien per li carriero de I'endré, en nous
tirant e péu-tirant e mestrejant emé la cordo.

D’autri fes, Moussu lou Menistre, —e veritablamen ei¢o ‘ro magnifique, —
la jouinesso prouvengalo nous venié réndre vesito sus li bord déu Vacarés.

Ero li jour de grand ferrado quand se toumbo e se marco li bouvachoun séu-
vage. Un viei gardian qu’a de leituro, nous a di qu'un nouma César de Nosto-
Damo parlavo ansin d’aquelo festo de 'an 1600

«Dans la Camargue, des combats de taureaux sauvages se voient presque tous les
ans aux ferrades des jeunes troupes, ou coustumierement toute la plus galante, brave
et choisie noblesse de la cité se trouve. »

Veses dounc per tout acd, Moussu lou Menistre, que li coumbat e courso de
biou, au lid d’estre de tuo-gent e de carnalage, soun au countrati de jo noble e
d’eisercice masculin ounte li calignaire venien se leva la rampo e s'acoustuma au
dangié.

E aro, dimenche e festo, lou jouvent, noun sachent plus que faire de sa peu,
anara setuba, béure de verdalo e se pourri lou cors dins li cafe, li tourno e li

tubet... Pi¢i, Moussu Lou Menistre, quand voudrés de bon séudard, lis anarés
cerca, se voules, dins I’Arabio.

Revenen. Quant a nautre, la 1&i fai lou semblant de nous voulé proutegi, mais
couneissen l'este. Un cop que li gardian nous poudran plus faire courre, veiron,
despietadous, arriba li bouchié que nous ensucaran lis un apres lis autre... quand
embanan un ome, acd’s la barbarié; quand li bouchié nous tuon, es la civilisa-
cioun.

Que li bidu rous d’Auvergno, —aquéli gargameu que se laisson engreissa per
vous fourni de carbounado,— subigon un tau sort, se coumpren: es de bestiau.
Mai nautri, li bidu negre, nous aprivadaran pas... Es pas di qu'uno niue, brau,
anouble, doublen, ternen, vaco, junego, noun cabussen pas téuti dins la Mar de
Prouvenco e noun naden vers Barcilouno, e vers Valéngo 'espagnolo...

Beléu nous negaren dins lou gou déu Lioun ; mai, Moussu lou Menistre, tant
de fichu per téuti!

Morituri te salutant.

Pér la bouvino camarguenco:

LOU CASCARELET.

(Arm. Prouv., 1874)

UAVARE DE PEINIE

Lis avare de Peinié soun renouma. Un cago-prim d’aquel endré, un jour, ausi-
gue dire que n’i avié & Pue-Loubié un mai estrechan quéu, e, se disié: « Viedase!
fau que lou vague veire: I'espargne es uno scienci que jamai n'en poudes jamai
trop saupre. »

Escambarlo soun ase e véns a Pue-Loubié.

— Bon-jour, coumpaire.

— Bon-jour, coumpaire.

—Siéu d’aqui de Peinié, fague lou Peinieren, e coume ai aussi dire qu’erias
proun abarous, vous siéu vengu trouva pér aprene, se pode, quaucaren a vosto
escolo.

— Pamens, a Peinié, lou degaion pas! respoundegue I'autre avaras. Mai anen,
estremas voste ase, que manjaren un mousseloun.

E, aco di, pren un gavéu, lou bouto sus lou plot, e, mé lou fauci lou copo au
mitan.

— Qu’anas faire d’aco ? digue lou Peinieren.

—D’aquéu gaveu, coumpaire, n’i’a la mita peér voste besti; I'autro sara per
deman, en cas que couchés...

E’ m’aco, se van entaula.

Lome de Pue-Loubié sort d’'un tiradou crassous uno sieto embrecado emé
quauquis éulivo, seco, mis ami de Diéu, coume de peto de cabro.

Enterin aquéu de Peinié desboutouno si braio, e, s'asseto, parlant séns respet,
a quéiu nus sus la cadiero...

— Mai, cride l'autre, qu'anas faire? vous cresés dins un pouciéu?

Lou Peinieren respond:

—Ah! moun bél ome, se noun fasiéu ansin, 'a lou mens quaranto an
qu'aquésti braio sarien gausido.

—Lami, bon bén vous fague! replique l'autre avare, en estremant li quatre
6ulivo dins lou tiradou gresa; iéu, noun ai rén a vous aprene, n’en sabés mai que
iéu. A-Diéu-sias!si

(Arm. Prouv., 1874)

LA FAVETO

Un brave gentilome uno fes se maride, e ague set bessounado. Uno a cha uno,
pér enanti sa famiho, vendegue téuti si terro, e, noun ié resté plus que lis iue per
ploura. Me troumpe, ié demouravo uno favo, uno bello e grosso favo que, déu
tems de sa drudiero, avié triado sus lou mouloun.

Lou bon vi¢i noble ague I'ideio de metre en terro aquelo favo. Cerque dounc
un banastoun, 'empligu¢ d’'un fumeras que sis enfant avien pourri, e, ié semene
la favo.

Au bout de tres jour plen, la favo sourtigu¢ e lou viéi ié cante:

De branqueto en branqueto
Escalo, ma faveto!

E veici que la favo trachigue a visto d’iue, jitant de greu, de brout, de fueio e
de branqueto, qu'éro uno benedicioun. E lou vi¢i toujour cantavo:

De branqueto en branqueto
Escalo, ma faveto!

E la favo escale, escale, escalé talamen que s'auboure pereilamount enjusqu’au
ceu.

Adounc lou gentilome mounte sus la faveto, e, de branco en branco, de bran-
queto en branqueto, arribe jusqu’au paradis. Em’ aco pique a la porto...

Sant Peire duerb:

«Que demandes? ié dis.

— La carita au noum de Diéu! pér ma mouié, pecaire, e mi pauris enfant que
van mouri de fam!

— Que, Jan! vengue Sant Peire, aqui i’a 'n paure que demando... Es que dins
I'oustau de Diéu ni se manjo ni se béu: que ié pourrian douna?

—'T¢, ié fague Sant Jan, avens enca la napo que servigue per la Cenado:
douno-ié se la vou. »

Adounc Sant Peire vén a 'ome:
«Vejaqui uno touaio. Quand aurés fam n’aurés qu’a dire:

“Touaio, espandisse-te!”

I¢ trouvarés de que manja. Pi¢i quand aurés plus fam dirés:
“Touaio, plego-te!”

e se plegara la touaio. »

II

Lou gentilome pren la napo, dis tres fes a-de-réng:

Retiro-te, faveto,

De branqueto en branqueto!

Em’aco de branco en branco, pér lou biais de la favo que sapichounissié,
davalo sur la terro e toumba dins un prat. Ero las, lou pauvre ome, e avié la frin-
galo. S’assete sus la ribo, pause la napo au sou, ¢ m’acod digue:

“Touaio espandisse-te!”

Quatecan, d’esperelo, s’espandigue la touaio que destape ’n repas mounte fu-
mavo, per miracle, tout ¢o que i’ de bon e de meiou; soupo, boulit, roustit, peis,
perdigau, lebraud, pastissoun, vin boucha, counfimen de touto meno, basto, un
repas de nogo.

Lou brave gentilome se repati¢ coume se déu, rendegue graci au bon Diéu:
piei, sadou e countent, fague replega la napo, e sauboure en se disént: «Aro, pou
ploure! li pichot e la femo van pas mau se regala!»

Or, coume s’aubourado, entendegu¢ souna ’n trignoun.

«Te fague, la campano sono lou proumié de la messo. Es ben juste de i’ana.»

E camine¢ vers lou vilage que noun ¢ro liuen d’aqui. Soulamen:

«Aquelo touaio, dis, m'embarrassarié. Que pensarien li gént s'intrave dins la
gléiso em’ uno touaio souto lou bras? La fau pausa en quauco part. »

I1I

Intro dounc a 'aubergo e fai:

«Tenes, ves, mestre! rejougnés-m'aquesto napo. Me fau ana a la messo, la
prendrai de-retour. Soulamen, ié¢ digués pas: Touaio, espandisse-te.

— Que voulés que i’ anen dire aqui! replico I'oste. Vous la rejougneiren, anas,
sigués tranquile!»

Mai tant leu lou paure ome ague vira lou ped, oustesso curiouso ven ansin
a la napo:

Touaio, espandisse-te!

E quatecant la napo s'estendegue souleto en desacatant, tout ferigoula, un
mouloun de plat, de viéure resquist, e, de desser de touto meno que cridavon:
manjas-me!

— Ma bello, digué¢ l'oste en embrassant sa femo, nosto fourtuno es facho;
empougnaren aquesto touaio — que deu estre fadado — e quand 'ome vai tourna,
n’i’en dounaren uno autro, que lou couneira pas.»

Tant fa, tant va. Apres la messo, lou brave gentilome revengue querre sa napo.
N’i en baiéron uno autro que prengue sénso mau pensa e regagne soun oustau,
afeciouna que se pou pas dire.

IV

E de quaranto pas de liuen:

«Anen, mouié! amen pichot! ié cride, avén de pan! aven de vin! aquest cop,
lou bon Diéu ajudo...»

E lou bon gentilome pause la napo sus la taulo. La femo e lis enfant, anequeli,
pecaire! badavan a 'entour.

Touaio, espandisse-te!

Mais la touaio boulegu¢ pas.

Touaio, espandisse-te!

Ah! pas mai, lou paure ome agu¢ beéu crida: Touaio, la napo rest¢ morto e
vuejo coume avans.

«Manjeiras, acabaire! cride la femo amaliciado, laisses creba de fam ta femo e
tis enfant, emai encaro te trufes d’éli...

I¢é faugue béure tout aco. Urousamen la vao ¢ro enca verdouleto, aqui, dins
lou banastoun.

De branqueto en branqueto
Escalo, ma faveto!

E la favo escal¢, mai, plus auto que li blad, plus auto que lis aubre, plus auto
que li nivo...

De branqueto en branqueto
Escalo, ma faveto!

E la favo escalé jusqu’eilamoundaut au ceu. Lome ié mounte dessus, ¢’ m’aco
de branco en branco, de branqueto en branqueto, ajougnegue lou paradis.

v

«Pan! pan!a la porto.»

Sant Peire ven durbi:

«Hou! es tu? que demandes mai?

— La carita, au noum de Diéu, pér ma monié, pecaire! e mis pauris enfant!

— Que, Jan! digue Sant Peire, aquéu paure ome es mai aqui. S’es leissa prene
sa napo... Aro, que ié fau donna?

—T¢, ié fague Sant Jan, i’a I'ase de sant Jéusé qu’a cent an rén que de dimen-
che... se ié baiavian ? »

Adounc Sant Peire digu¢ au viei:

«Vaqui un ase, I'ase Cago-peceto. Auras que de ié dire: Ase, cago de peceto,
e, te Wen fara tant que n'en voudras. »

Noste ome péu-tiro I'ase, lou cargo a la cabro-morto, dis tres fes a-de-réng:

De branqueto en branqueto
Retire-te, faveto!

E, de branco en branqueto, redescend sus la terro.
Ah! que se languissié d’estre eigavau!

Entre touca lou sou, vitamen pauso lase, se ié ven bouta darrié, €m’aco, per
un pau veire:

Ase, cago de peceto!

Lase ausse la couéto, e, brrrrrr! largue no petarrado de pego flame-novo, d’or
e d’argent déu pus fin, qu'en dindant samoulounavon, e qu’au souléu trelusis-
sien.

«N’T"a proun! n'i’a proun! 'ome digue. »

E coume la messo tourna-mai sounavo, nacampe qu'un pareu per se pas trop
carga e se gandigue de-vers lou vilage.

VI

Intro mai au lougis de la proumiero fes:

«Mestre, ben lou bon-jour! voudrias m’establa moun ase?

—Eh! perqué noun?

— Soulamen, ’anés pas dire: Ase, cago de peceto!

— Eh!voules que digue, aqui? replique 'oste. Vous lou vau afena, em’aco pas
mai.»

Mai, entre que lou vi¢i ague vira lou ped, 'oste fai a 'oustesso :

«Ve, acds P'ome de la touaio. Soun ase —bouto, vai, —déu éstre un ase
masc. »

E’ m'aco loste digue:

Ase, cago de peceto !

Brrrrr! uno petarrado de belli péco novo barrruleé per estable. Vitamen ['oste
e sa femo, alucri, esbalauvi, acampon li blanqueto e li rousseto a cha grafado...

Pi¢i van escoundre I'ase dins un autro establarié; e quand lou pauvre viéi re-
tourne de la messo n’i’en bai¢ron un autre a la plago déu siéu.

Lome de la faveto encambe lou bourrisco, e, countént coume un rei, espe-
roung vers soun oustau.

Coume arribado, de quaranto pas de liuen:

«Anen, mouié! anen, pichot! courage ié cride, quaquesto des, d’or e d’argeént
iéu vous n'aduse a jabo!»

La femo, lis enfant courron a 'endavans de l'ase.

«Metes-vous-ié darrié pér apara soula la co!»

Quand tout aco fugueron lest: «Ase, crides lou noble, cago de peceto!»

Brrrrrr! uno petarrado que lis envisque téuti. Mai, aquest cop, pecaire! ¢ro ni
d’or ni d’argent!

«Manjeiras! acabaire! gourrin! brame la femo, laisses creba de fam ta femo e
tis enfant, emai li vénes escarni!...i!»

VII

Lou pauvre marrit retourné mai a la faveto, e tres cop ié canté coume a I'acous-
tumado:

De branqueto en branqueto
Escalo, ma faveto!

E la favo ecalés coume a I'acoustumado, e lou paure marrit retourné mai pica
a la porto déu bon Diéu!...

«Pan! pan!ala pourteto!»

Sant Peire vén durbi:

«Sieis mai aqui? venes en 0di... An, que demandes mai?

—La carita au noum de Diéu!

—Que, Jan, vegue sant Peire, s’es mai leissa rauba soun ase. Que pouden-ti
ié cerca?

— Porge-ié, digue Sant Jan, la barro de Sant Cristou, qu'es aqui darrié la
porto. »

E Sant Peire digue:

«Te, bounias, vaqui uno barro: quand quaucun te pourtara nouiso, n'auras
qu'a dire: Barro, barrejo!

— Gramaci, digue lou viéi. E disént a la favo:

De branqueto en branqueto
Retiro-te faveto!

vengue mai retoumba au vilage de l'oste.
— Mestre, bonjour, digue. Vau leissa ma barro aqui, déu t¢ms que vau a ves-
pro... Vous recoumande tant soulamen de pas ié dire: Barro, barrejo!
— Aco sufis, replique l'oste. »
Piei quand sigue deforo:
/’ e\ . \ b . \ ’ .
«Aquéu viei tambourin, vengue 'n sin a sa femo, es aquéu de la touaio e de

Cago-peceto... Sa barro, —bouto, vai,— déu avé mai quauco vertu. Assajen-la,
per un pau veire:

Barro, barrejo!»

Ai! ai! ai! la barro s’aubouro, e, bourrin-bourrant, tarabin-tarabast, bacello
d’eici, tabasso d’eila!... ai! de mi cambo! ai! de ma testo! l'oste, 'oustesso cour-
rien en bramant. E vague la barro de barreja subre!

Ane ben que 'ome tourne leu de vespro. Coumande tout-d’'un-teéms lou re-
paus a sa barreto, emé pache e coundicioun que ié rendrien la touaio emai Cago-
peceto.

Barro, barrejes plus!

I¢é rendeguéron tout, Cago-peceto emai la touaio; e lou bon gentilome, enfin
riche e puissant, au bout de si souvét, se retourné a soun oustau, donne la repeis-
sudo a sa famiho, recroumpe tout soun bén amai forgo autre encaro, e counvide
la vesinango a-n-un festin espetaclous: iéu que i’¢re, beén chiquére, 'endeman
piéi m’'envenguere.

(Arm. Prouv., 1874)

De dire que lou mistrau es un veritable fléeu e que nous fai for¢co mai de mai
que de ben, crese pas que fugue uno causo bén dicho, e la provo d’eigo-d’eici es
que, tre que resto quinge jour de boufa, seigue en estiéu, siegue en iveér, leu-leu
que tout lou mounde se languis que boufe.

«Un pau de vént terrau!» dis I’Arlaten en souspirant quand lou mes de Juliet
dardaio sus li garbo. — Un pau de téms dre!» dis lou Sant-Roumieren, quand
la plouvino ié rabino si plantun. « Uno brigueto d’auro!» dis lou Coumtadin,
quand li plueio d’autouno ié négon si semenat. — « Uno bono largado de mis-
trau!» crido lou pescadou que lou Levant reten dins li calanco.

Pamens se pou pas dire que lou Mistrau fague gens de mau: tau prat, tau plab,
tal ordi, talo bargelado, qu’aurien agu quatre emai cinq pan d’autour, s’¢ron esta
a la calo, restaran, pecaire! ras de sou, gansouia que soun de-longo per aquéu ca-
poun de vént; taus amourié que jitarien de piveu d’uno cano de-long, taus aubre
fruchau que s’espalancarien souto la frucho, restaran arrascassi, espeia e abasima
que soun per aquéli grand boufado.

E pamens aquéu qu’a fa lou mau i’a long-téms peréu qu’a fa lou remedi. Mai
lis ome, sian tant daru! La mita dou téms fasén coume aquéu que cercavo soun
ase e que i’ ero dessus.

Aves jamai vist aquéu bel autre loungaru, aut que-noun-sai, que bandis pe-
ramount dins ’ér blu sa ramo fougouso, negro e pounchudo, e que ié dison un
cipreés? — Eh! ben, Prouvengau aquel aubre, Diéu I'a fa esprés per vous!

Ges de pais que ié vengue tant bén coume en Prouvenco, ges de pais que ié
fugue tant necite. Aves un flo de ben que I'aigo e lou souléu ié rajon pér la graci
de Diéu: lou liéume, la graniho e la frucho ié vendrien per despié, s’avien sou-
lamen un pau de calo.

Pas mai qu'aco? — Croumpas vitamen de plantun de cipres de tres an, o a
pau pres: plantas-léi emé sa mouto, en drecho ligno, de dous pan en dous pan,
de-pér-d’aut e tout-de-long de vosti terro! — Fases-ié de-per-darrié uno sebisso
morto, per que I'avé li rousigue pas en estent jouine.

Dins dés an, mis ami, aurés un barri de verduro que ni vént, ni tron, ni grelo
pourran lou trepana; li cardelino ié vendran nisa pér delice; tout ¢o que semena-
rés, tout ce que plantarés sara dous cop plus béu que noun ¢ro davans. D’agrioto,

de poumo, de blad, de meloun, de pero di burrado emai di troumpo-cassaire,
naurés a rifle, n'aurés & n'en vos? ve-n’en-aqui.

Mais ¢o que i’a de plus beu, es aquéu camin de ferri que vous li vendra querre
a vosto porto pér li carreja plus vite que lou vent sus li marcat de Paris e de
Loundre!

Esperés dounc pas lou quicho-clau!

Marsihés, plantas de figuiero! Genet de-z-Ais, reclauses lis 6ulivié! Brignou-
len, ensertas li pruniero! Selounen, rebroundas lis amelié! Barbentanen, fumas
li pesseguié! Cabanen, fas¢s de pourreto! Castéu-Reinarden, agues siuen di pou-
mo d’amour! Sant-Roumieren, arrousas li merinjanos! Cavaiounem, semenas
de meloun! Mazamen, acampas lis agroufioun! Cujen, acatas bén vosti tapero!
Cucuroumen, crestas vosti coucourdo! Pertusen, vantas vostis porri! Gent déu
Ventour, cavas vosti rabasso!

Travaias, prenés peno, boulegas li mouto, e rapelas-vous bén qu’au tems que
sian, vau mai emplega si terro que sis ami!

(Arm. Prouv., 1855)

LOU NIS DE BEULOLI

Lis Areno de Nimes sabes coume soun auto: la reino d’Anglo-Terro me prou-
metrié sa fiho emé de milioun dins soun faudau, que m'asardariéu pas de moun-
ta sus la cimo e de farandouleja sus lou cresten. Ren que de ié pensa, me semblo
que siéu lourd e que cabusse, de testo proumiero, pereigavau sus li calado.

Lou poueto Reboul, —qu'a si moumen, noun desdegno de faire bando emé
lou Cascarelet— me recountavo que, dins sa jouinesso, avié counegu 'n gandoun
mai courajous que iéu.

Aquéu marrias, —quand me parlas dis enfant!— escalavo aperamoun au béu
bout dis areno, e galoupavo tout a 'entour dou cengle, e fasié 'aubre dre 'mé la
cambareleto bén sus lou releisset. Jujas un pau soun paire, quand vesié de causo
ansin! soun amo ié tenié pas d’un fiéu.

Li reprimendo e li voulado, rén avangavo rén; dés cop la semano, lou pichot
escamandre anavo eilamoundaut faire tinteino entre lis arpo de la mort.

Un jour, despacienta, lou paire ié lampo apres, mounto sus lou rebord déu
precepice, aganto I'enfant per li ped, e, lou brandoulejant, de testo pouncho,
dins I'abime:

—I¢é vendras mai sus lis Areno? ié cridavo furious, ié vendras mai?... ié ven-
dras mai?... Tout en un cop lou pichot se revessino e ié fai emé sang fla:

— Abeissas-me 'n caro un pau, moun paire; vese un nis de béuloli quan li
péu fouletin!

Dins listori d’Esparto ai jamais rén legi d’intrepide mai qu’aco.

(Arm. Prouv., 1862)

DOUS MOT DE CRIHOUN

Noste brave Crihoun,—qu’es vuei quiha en Avignoun sus un ped-d’estau de
glori— un béu jour que pregavo davans un crucifs, disié:

«Ah! Segnour, se ié fuguésse esta! vous aurien pas crucifica. »

Un autre cop que i’ensignavon a dansa, lou mestre de danso ié vengue:

«Plegas, recules!...

— Nen farai ren, digu¢ Crihoun.

Crihoun plegue¢ jamai et jamai recule. »

Tallement des Réaux, que raconto la causo, ajusto ei¢d : Se peut-il rien de plus
gascon?

(Arm. Prouv., 1868)

LOU PESOU E LA NIERO

Lou Pesou 'mé la Niero anéron buscaia. La Niero qu’es escarrabihado, ague
puléu fa soun fais, e ié digu¢ au Pesou: - I[éu me vau bouta proumiero, farai la
soupo.

Lou Pesou despoundegue: - Bouto-te proumiero.

E la Niero partigu¢. Entre arriba, tai¢ la soupo; mai en la trempant, adiéu!
toumbe dins la cuiero, e se negue. Quand lou Pesou retourno e qu’intro dins
oustau, sono la pauro Niero:

—Niero! Niero, ounte siés?

Mai gens de Niero. S’avango plan-planet, e que vai veire! I'oulo au mita de
Poustau, e la Niero, pecaire! ennegado dins la cuiero!

Alor se descounsolo, e se bouto a crida:

— Niero, ma bello Niero! Niero, ma bello Niero!

La Porto ié vengue:

— Mai de-que ploures, Pesou?

— Vos pas que ploure? la Niero s’es ennegado!

— Ah! ben, alor, digue la Proto, iéu me vau desgounfouna.

E ‘m’aco, brin! bran! La Porto se desgounfouno.

Vengue lou Pijoun:

—Hoi! Porto perqué te desgounfounes?

— Vos pas que me desgounfoune?

La Niero s'es ennegado!

Lou Pesou que I'a tant plourado!

E iéu que siéu desgounfounado.

— Ah! ben, alor, digue lou Pijoun, iéu vau derraba ma bello co. E 'm’aco lou
Pijoun, cra! se derrabo la co.

Vengue la Font:

— Mai que, Pijoun, perqué derrabes ta bello co?

— Vos pas que derrabe ma bello co?

La Niero s'es ennegado!

Lou Pesou que tant I'a plourado!

La Porto s’es desgounfounado!

E iéu ai derraba ma bello co.

— Ah! Ben, alor, digue¢ la Font, iéu me vau agouta.
E ‘m’aco, ai! ai! ai! ai! la Font s’agouto.

Vengue I'Ome abéura soun chivau:

— Mai, bello Font, perqué agoutes?

— Vos pas que iéu m'agoute ?

La Niero s'es ennegado!

Lou Pesou que I'a tant plourado!

La Porto s’es desgounfounado!

Lou Pijoun a derraba sa bello co!

E iéu me siéu agoutado.

—Ah! ben ,alor, digu¢ 'Ome, iéu me vau jita au sou de moun chivau.
E ‘m’aco, pataflou,! 'Ome se jito au sou.

Vengue la Femo querre d’aigo pér pasta:

— Mai, Come, perqué vous jitas au sou?

— Voules pas que me jite au sou!

Le Niero s'es ennegado!

Lou pesou que I'a tant plourado!

La Porto s’es desgounfounado!

Lou Pijoun a derraba sa bello co!

La Font s’es agoutado!

[éu me siéu jita au sou de moun chivau.
—Ah! ben, alor, digue la Femo, iéu vau traire ma pasto au porc.
E ‘m’aco, z6u! la Femo trais sa pasto au port.
Vengue lou Fournié cerca la poustiho:
— Mai, la Feme, sias folo de traire vosto posto au porc!
— Voules pas que trague ma pasto au porc?
La niero s’es ennegado!
&
Lou Pesou qui I'a tant plourado!
q
La Porte s'es desgounfounado!
&
Lou Pijoun a derraba sa bello co!
La Font s’es agoutado!
Lome se jita au sou de soun chivaux!
E iéu ai tra ma pasto au porc.

—Ah! ben, alor, digu¢ lou Fournié, iéu me vau empala...
> b \ . .7 ' A
E ‘m’aco, dins lou quiéu, zan! se larde sa palo.

(Arm. Prouw., 1873)

LA PETICIOUN DU LIMOUSIN

Li Limousin an passa de tout tems per avé bon apetis: pas tant bon, un pau
mai, es soun prouverbi. Coume lou Limousin es uno terro maigro e que lou blad
i’es rare, lou pan, autre tems subre-tout éro un manja requist. Vaqui perqué se
dis: Manja de pan coume en Limousin. Uno fes, a Limoge, un massoun vegue
soun manobro que, pér ou rebouli, trempavo soun courchoun dins la gamato
déu mourtié:

— Pichot, cride lou mestre, crese que te fas gourmand! Counpanajo-te, Sant-
Marsau!

En I'an de graci 1371, un papo Limousin que ié disien Gregori XI cargue la
tiaro en Aviguoun. Ravi de la nouvello, si coumpatrioto partigue¢ron en embas-
sado per lou benastruga. Lou soubeiron Pountife li recaupe praciousamene piei
ié demande, avans de li chabi, ¢o que poudrié faire d’agradiéu per éli.

— Saint Paire, adounc fagueron, lou Limousin es paure, lou sabés;; i¢ rendrias
grand service, se i acourdavias, pecaire! dos recolto de blad pér an.

Lou papo respoundegue:

—Vous lis acorde, vous lis acorde... Mai, mis enfant, a-n-uno coundicioun
es que farai lis an de vingt-e-quetre mes.

(Arm. Prouv., 1870)

LA PROUPRETA DIS ARLATENCO

Li femo d’Arle soun celébro, d’eivi a bén liuen, noun soulamen per sa béuta,
mai pér sa proupreta, proupreta de la persouno coume de I'abitacioun. I’a ges de
vilo en Frango ounte lis oustan siegon tant bén tengu, tant met e tant lusent.

L Arlatenco, chasque jour, lavo e freto soun sou, e, téuti li semano blanchis au
la de caus lou dedins e lou deforo de sa demouranco. Aqui lou lié, la taulo, I'ar-
mari, li cadiero, lou pestrin, lou gardo-raubo, soun de-longo cira, soun de-longo
courous que sémblon de mirau; lis eisino de couire, escaufo-lié, peirou, caléu,
casseto e bro, ié beluguejon coume l'or, e la mendro ferramento, desempici la
paleto enjusqu’a la grasiho, briho coume l'argent.

Es aqui, se pou dire, lou poun d’ounour, la glori de nosti Arlatenco; e, aquelo
abitudo, passant di maire i fiho, vén de liuen. l'aurié rén d’estounant que n'en
soutiguesse meme lou subre-noun d’Arle lou Blanc que pourtavo, aquelo vilo,
au Mejan-Age.

Mai veivi une aneidoto, veritablo, istourico, que mostro en perfecioun I'our-
guei que I'Arlatenco plago dins lou netige. La tiran d’uno revisto que se publico
en Arle, souto la direicioun M. M. L. Martin. E. Fassin, P. Isac e P. Boschet e
qu'a per titre le Musée.

II

Dins un coumbat navau que lou Comte d’Estaing liéure is Anglés, lou 16
de Juliet 1779, fugue tua sus lou veisseu déu rei, la Prouvenco, un marin d’Arle
noumma Péire Bernat.

Coume sabes, d’aquéu tems, ero li capelan que tenien li registre di neisséngo
e di decés; e naturalamen, lou mortuorum de Bernat arribé vers moussu Costo
qu'ero lou curat de sa parroqui. Lou brave moussu Costo enregistre la mort: piei
se fagué 'n devé d’ana pourta éu-meme la marrido nouvello, emé li counsoula-
cioun de sa paraulo caritouso, a la paure véuso — que ié disien Mariano Caboto.

— Noste Segne te counserve, ma paure Mariano! ié fagué lou viéi curat! Véne
tanouncia, pecaire! quaucaren de ben trriste... Noun an pas tort de dire:

Mouwié de marinié
Ni maridado ni mié. ..

Mai, lou bon Diéu es mort... Que fuguen sus terro, que fuguen sus mar, nous
fau téuti i’ ana...

—Houi! que venes me dire? plan ié fague la femo, beléeu moun ome es
mort?

— O Mariano, plouro! Toun paure ome es esta tua.

— Chut! moussu lou Curat, au noum de Diéu, chut! chut! me parlés pas
mai d’aco... Ves, lou sang, la souspresso, I'esfrai, lou mouvemen... Revenes dins
vue jour m’aprendre la nouvello, revenes que dins vue jour. Vous n’aurai ben
d’6ubligacioun!

Lou bon curat coumprenié gaire aco-d’aqui; mai pamens, respetous de la
doulour de nosto véuso, proumetegué de reveni au bout di vue jour di, e la
leisse. ..

I1I

Mai que fai Mariano? Lésto coume un anceu, cour vers la fretarello la mai
abilo d6u quartié, e ié dis:

— Ma mio, véne, que netejaren un pau. E 'm’acd, tout-d’un-tems, béu vue
jour a-de-réng en risént e cantant coume se rén noun ¢ro, lavo que lavaras, ciro
que ciraras, freto que fretaras! Vague I'0li déu couide! Mio! porge lou bresié, lou
safras, 'areno fino; mio, baio-me lou bou, la ciro jauno, lou recou! Un cop de
counsoudo aqui, un cop d’escoubeto eila! Basto de la cadaulo jusqu’au trau de
Peiguié, de la coco a la moco, e di cafid fin-qu'au cremascle, tout, ma fisto, es
escura, esmera coume uno perlo.

— Aro, se digu¢ Mariane, Moussu Costo pou veni...

Moussu Costo revengue:

— Noste Segne te counserve, ma pauro Mariano! fagué mai lou brave preire,
vene t'anouncia, pecaire! que toun paure ome es mort...

Mariano jite un crid que tout Arle 'ausigue.

— Grando Santo Vierge! Moun bel ome es mort! Mai, que farai? que deven-
drai?... Ail...

E lis iue tout en plour e li man sus la testo, en se descounsoulant e se des-
poutentant, quilo cént misericordi. Téuti li vesin sacampon, tduti li coumaire
courron, la carriero semplis davans 'oustaut de Mariano.

— Mai, aco’s-ti poussible? Ma bello coumpagno! Iéu te veirai plus! Que sort
malurous! Ah! nen farai pas moun proun! Ai! ai! ai! ai!

— Pauro Mariano! disien li vesin entre éli; mai vous-autri l'aurias di que si-
guesse tant lisqueto ? Regardas aquel oustau; lusis coume un cocot, ié manjarias
ausou!...

—Acd’s uno femo d’ordre...

—E, boutas, de la bono...

—1¢é fau pas leva soun dre; es 'oustau lou mai courous de touto la Rou-
queto.

A traves de si lagreno e se sis estrambord, Mariano vesié, Mariano entendié
tout, e vous laisse & pensa coume se deleitavo, en vesént s'espanta la jalousié dis
autri femo. Acoumplido coumediano, Mariano, aquéu jour, plour¢ soun dou
coume de déu, e sacampe 'ounour d’éstre la mai prouperto de la Rouqueto

d’Arle.

(Arm. Prouv., 1870)

LOU MARRIT OSTE

Sabeés que lou bon Diéu, emé Sant Peire e Sant Jan, de-fes fan sa tournado sus
la terro per puni li marrit e recoumpensa li bon. Un jour dounc que Noste Se-
gne, em'aquéli benurous, varaiovo en aquest mounde, intreron dins uno aubergo
pér prene soun repas.

E quand aguéron dina, lou bon Diéu digue 4 Sant Jan:

— Pago, Jan.

—Nai pas ’n sou, digue sant Jan.

E se virant de-vers sant Peire, lou segnour ié fai peréu:

— Pago, Peire.

—Nai pa 'n sou, digue sant Peire.

E alor lou bon Diéu mande la man en pochi, e sourtigué 'no bourso pleno de
louvidor. N’en baié¢ un a 'oste, sauboure, e s’enanéron.

II

Mai pas puléu eron deforo, I'oste fai a sa femo:

— As vist aquelo bourso? oh! queto bourso! rén que de louvidor, de louvidor
enor!... Se anave leva?

— Diéu tengarde, miserable! sa femo ié digue.

—Eh! saumo, laisso faire. Aquel or trelusent me fai boumbi lou sang, nosto
fourtuno es facho... Li vau arresta. E 'm’aco, lou gusas pren un acéurchi, vai se
metre a 'espero A la crousiero déu camin, e coume lou bon Diéu pareigu¢ ‘mé
si coumpagnoun, l'oste ié part dessus, emé soun couteu a la man, e ié crido:
Arrestas! la bourso o la vido!

Mai n’avié pas bada que lou bon Diéu lou toco de sa man pouderouso, e lou
tremudo en ase... Loste, en un vira d’iue, devengue 'n ase rouge, un gros ase
pelous, aurihu, tout basta e bén encabestra.

—1, digue¢ lou bon Diéu.

E Pase filé davans e li tres benurous ié mountavon dessus un pau chascun,
quand éron las.

I1I

Veici que, pér camin, au bout de quauque tems, van rescountran paure mou-
nié que plegavo lis esquino en pourtant un sa de blad, e que susavo a gros degout
en quichant lou poung sus I'anco.

Noste Segne ié¢ vengue:

— Mai, paure ome, pecaire! en carrejant ansin vosti sa sus 'espalo, vous anas
relassa! Pourrias pas croumpa 'no besti?

— Certo, aves proun resoun, lou méunié respoundegue. Mai coume voulés
faire, quand aves ges d’argeént?

Lou bon Diéu ié digue:

— Voules que vous louguen aquest ase?

Lou méunié pause lou sa regarde lou bourristo e digue:

— Vole bén, se cantas pas trop aut, —car per un ase, es un bel ase!

Noste Segne alor ié dis:

—Vous lou lougaren per sét an: touti li jour que Diéu a fa, metrés un sou
duns uno bourso, em’aco, fin di sét an, nous dounarés per pago ¢o que i’ aura
dedins.

—Ato! lou méunié fague, poudes pas estre mai resounable.

—Ves, soulamen, lou bon Diéu apoundegue, vous avertisse d’'uno causo:
aquel ase manjo ren. Se nourris que de regardello. Téuti li fes que bramara, arra-
parés un barroun, e zéu! sus lis esquino! N’es pas besoun d’autro pitango per ié
donna de flamboueso.

—Aco sufis, brave ome! lou méunié respoundegue. E 'm’aco, se derrabant
quatqui péu de la barbo, li jit¢ au vent, coume se fai, en cridant:

Pacho
Pacho
Ceént escut pér la desfacho!

E emmene 'ase au moulin.
IV
Ah! moun paure bardot! n’aque de cop de barro! Durant sét an de tems tduti
li fes e quanto bramavo la fam, lou méunié agantavo un bastoun de quatre pan,

e sabavo dur...
Basto, quand li set an fuguéron acoumpli, lou bon Diéu pass¢ au moulin:

75



PROSO D’ARMANA

— Veniéu querre moun ase, dis, emé lou salari que sian esta d’acord.

— Moun non, rén de plus juste, lou méunié respoundegue. Aquest avié fa
fourntuno, jujas! em ‘un ase ansin que manjavo que de regardello e travaiavo
coume un cifer! pague rubis sus 'ounglo la soume qu’a cha sou s'¢ro acampado
dins seét an. Noste Segne la prengue, agante 'ase peér la caussano, em’ aco sen
vengue, emé sant Jan e sant Peire, tout dre a-n-aquelo aubergo ounte uno fes
avien dina.

— Bon-jour, la femo! ié diguéron a 'oustesso, beléu nous couneisses plus?
Es nous-autri que passerian, i’a sét an... vous rapelas pas?... Memamen, qu'en
sourteént, a la crousiero nous arrestéron.

—Ha! loustesso cride, bravi gént, es vous-autre. Diéu vous lou doune, lou
bon vestre! Mai, ves, a vous bés dire, despi¢i lou jour que dinerias eici dins moun
lougis, ié deu avé sét an, m’es arriba que de malur. Degun ven plus 2 moun
aubergo, moun ome es despareigu...

— Voste ome? digu¢ lou bon Diéu, es aqui sus la porte. Loustesso sort e sauto
dins li bras de soun ome a quau noste Segnour avié rendu sa formo.

Lou bon Diéu d’avancg, e ié digue a l'oste:

—Eh! beén, te servira la leicoun que t'ai douna? saras brave, aro?

— Ah Segnour, cride l'oste en toumbant a geinoui, perdounas-me, perdou-
nas-me!

—Tge, digue lou bon Diéu, vaqui aquelo bourso: es 'argént qu’as gagna dins
li set an de penitenci. E, que fague un bon usage! car 'argeént, per que flourigue,
fau lou gagna, noun lou rauba.

E ‘m’aco I'’Autisme, sant Peire emé sant Pau, s'esvaligueron.

(Arm. Prouv., 1876)

UN MOT D’UN ARCHEVESQUE D’AVIGNOUN

Un archevesque d’Avignoun, qu’ai éublida soun noum, ¢éro pichot de taio
emai un pau gibous. E, la proumiero fes que fague sa tournado dins soun diou-
cesi, dounant a drecho e a gaucho sa santo benedicioun, ’agu¢ 'no bravo femo
que se boute a dire:

— Mai quet archevesque nous an manda? Ai! moun Diéu! qu'acd’s pichou-
tet!

Lou bon archevesque l'ausigue e fague a la femo en ié moustrant sa gibo:

Emai gibouset, emai gibouset!

(Arm. Prouv., 1876)

LA RESSO

LEGENDO PROUVENCALO

Dou téms de sant Jéuse, la résso éro panca couneigudo. Li fustié, a soun
usage, Wavien que la destrau, lou coutéu e I'escaupre.

Un jour que sant Jéuse ¢ro sourti de sa boutigo, lou diable, qu'éro pér orto,
intre per tafura e foutimateja.

E ’ma’acé, lou leidas vai veire dous coutéu que lou paure sant Jéuse se n'en
servié per alisca lou bos que fustajavo.

Lou sacre maufatan arrapo li coutéu, em’aco pin! pou! li pico lamo contro
lamo e lis embreco tout-de-long,.

Quand ague fa aquéu béu travai s'escoundegue darrié la porto, e espere lou viei
fustié per s'escacalassa e se trafu de sa couléro quand tournarié dins sa boutigo.

Sant Jéusé rintro, e, quand vei si coutéu breca d’qauelo maniero:

— Quan diable, m’a fa ‘co? dis... E piei:

— Santo de Diéu, dis, t¢! uno bono id¢io...

Aganto alor un di couteu, I'entravésso a-n-un trou de bos, e cri, e cra! e zin-
gue! e zangue!

La resso ¢ero enventado!

Lou sant ome de Diéu rendegue graci au Segnour; e lou traite Banaru, ne
coume un panié trauca, s'esbigne dins 'infer eme la co entre li cambo.

(Arm. Prouv., 1878)

LOU NIS DE TOURDRE

Alari de Gigoundas, un cadéu que coumengavo d’avé lou péu fouletin, ane se
counfessa. E quand ague fini de dire, lou capelan ié vén:

— Anen, moun enfant, rapello-te bén...

— Moussu lou curat, me rapelle plus.

— An! vai, agues pas crento, digo tout ¢o que sabes...

—Eh! ben, moussu lou curat, perqué vous fau tout dire, sabe un beu nis de
tourdre!

— E mounte es aquéu nis?

— Es dins I'éuliveto de cadet Ferrut a 'aubre cinquen de la segoundo tiero; li
pichot an li bon canoun, va éstre flame.

Lendeman de matin, sabe pas coume vai, d’enfant que varaiavon ansiguéron
li tourdre e gasteéron lou nis; e quand lou paure Alari vengue veire si tourdre,
plus de nis!

— Mais, quau m’a pres moun nis? quau a gasta moun nis? cridavo lou duga-
néu. Oh! sacre noum d’estiéu! ié pou avé que moussu lou curat...

Basto, Alari, 'an venént, se tourna counfessa, e lou preire ié fai coume a
'acoustumado:

— An rapello-te bén, e digo tout ¢o qu’as fa.

— Moun paire, ai fa 'no mestresso...

— DPeér te marida?

— Eto mai. Per que voulés que fugue?

—Aco vai bén!... E quau es aquelo mestresso ?

— Ah! Cougqin de goi! pas tant badau de vous lou dire! Lan passa vous cou-
nfisére que sabiéu un nis de tourdre, me prenguerias moun nis... Se me prenias
ma mestresso !

(Arm. Prouv., 1878)

JAN RENOSI

Jan Renosi, un jour que coutrejavo tout bagna de susour, peréu trempe d’es-
cumo, Diéu l'atrouve que renegavo a se despoutenta.

«Eh! qu’as, Jan? ié vengue Noste-Segne amistousamen.

— Quau, tron de Diéu, brave ome, voulés pas que s'encagne! Laboura au
souleias, tout lou sant-clame déu jour, emé dos garco de besti que fan que mous-
quejal...

— Déumaci menes trop plan! coucho plus vite, moun enfant, e mousqueja-
ran pas... T¢, garo un pau, que fague un vai-e-vén, e, veiras...

Sénso mai dire, Noste-Segne aganto I'estevo déu coutrié, coumando la Mou-
reto, aguiouno lou Roubin: vaqui moun couble que boumbi e part coume lou
vent; la terro s'ecalofo, pbussejo, se darbouno, e, dins un virad'iue 'estublo es
acabado.

— Sacre couquin de goi! Jan cridé coume acd, poudes vous dire un fin bouié!
e vous responde ben que, d’eici a bén liuen, degun s’avisara de vous jouga I'an-
choio...Mai, moun ome, acd’s pas tout: aro fau de semenco... € m’'aco quau la
croumpo, au pre ounte es lou blad ? Li gent fan gaire credi, au sestié, e noun me
reésto, gus de sort! qu'uno pougnado d’erre.

— Fau pas tant-léu te mancoura, Jan, digue¢ lou bon Diéu: la Prouvidenci e
grando, e Aquéu qu'es amount beléu te mandara.

— Me mandara, me mandara.. Sias mai d’aqueli, vous, que nous abéuron
emé de conte?

Seénso ié replica, 'ounnipoutent segnour estend la man dintre 'espaci, e veici
qu'uno raisso de bello seisseto d’Arle toumbo unifourmament sus lou gara bén
aplana.

—Aco’s proun quaucareén, Jan Renosi fague, mai lou gbin? lou geu, la seca-
resso quau li vai, escounjura? e la pluio, quau la mando? e lou souléu, quau n’en
respond?... Quand vous disiéu, beél ome, que i’a de que se douna au diable...

—T¢, renaire, lou bon Diéu alor ié ven, vaqui aquéli dos coucourdo: uno es
pleno de plueio e 'autro de souléu, e, fai, n’en bon usage.

Jan Renosi pren li coucourdo... Digue pas gramaci. Mai, coupen court, cou-
me sabié mena tout bén, escampe tant a prepaus la plueio e lou souléu que ja-
mais s ¢ro vist uno tant bello recordo.

A la maduresoun, lou bon Diéu passo mai e trovo meste Jan qu’espinchavo
soun blad.

—Eh! ben, coumpaire Jan, aquest cop siés countént? toun blad me sem-
ble famous! A lis espigo tier¢ado, la cambo drecho e forto: es per faire d’un
trento...

— Ah! teisas-vous, Jan renej¢ ; e se fai uno neblo que lou brusigue sus planto?
e se lou mistralas boufo, que n'espbusse la mita?

— Alor, digue lou Segnour, toujour te plagneiras avans d’estre batu? Vai quer-
re toun voulame, vai, ome sénso fe! veses pas que lou gran escarcaio I'espigo?

E lou bon Diéu, cuei uno espigo, la friso dins si man e lou gran aboundous e
couleur d’or cascaio.

Mai vous cresés que Jan Renosi, coumoula d’aboundanci, toumbe a la fin i
ped de Diéu? Ah! pas mai! Jan Renosi remiéutejo de-longo, e se plan que lou
blad vai estre en dounacioun.

(Arm. Prouv., 1875)

MOUSSU SAUVAIRE-BARTOUMIEU

Moussu Sauvaire-Bartoumiéu, ancian representant is assemblado naciounalo,
que ven de mouri aquest an, éro for¢o poupulari e meritavo de 'éstre. Es esta, se
pou dire, lou darrié deputa de Prouvenco qu’en vesitant sis eleitour ague emple-
ga publicamen e patriouticamen, la lengo prouvencalo, Aro nosti deputa soun
un pau plus fier qu'aco: emai vagon champeira au founs di bourg e di bourgado
li voues demoucratico d’aquéu bon e brave pople que parlo prouvengau, creirien
de se desounoura en ié disént uno resoun dins lou lengage déu pais. Es verai que
per aco, sarien proun embarrasa, car la mita dou tems, li candidat que nous pre-
senton es de gent de Paris o de Lioun o beén déu diable, que couneisson pas mai
li besoun de la Prouvéngo que ¢o que li couneissen, éli. Mai lou pople embarluga
per li journau que fan chaplachou, li noumo ribounribagno, e,

Paure, renaras,
Paure, pagaras.

Per reveni & Moussu Sauvaire, aquéu digne Prouvengau — ¢ro d’Aubagno— en
1848, coume voulié se faire nouma, fague lou tour di Bouco-déu-Rose en aren-
gant lou pople dins sa lengo. Un jour qu'éro a Tarascoun finigue¢ soun discours
coume seguis:

—E aro, o Tarascounen, que vous ai di ¢o que me peénse, e coume enténde
lou gouver, voudriéu qu'a voste tour me diguessias ¢o que desiras, per fin que
posque I'éuteni, se me fasés 'ounour de me douna vosti sufrage.

Alor la moulounado fague si roudelet, e li Tarascounnen, entre éli se coun-
seieron? Lou pople d’aquéu tems mourdié pancaro beén a la drageio soucialo, ¢o
que noun 'empachavo d’éstre autant libre coume vuei, e, subre-tout forco plus
gai. Basto, au bout d'un moumen, Moussu Sauvaire Bartoumiéu remountant en
tribuno digue:

«Eh!ben, aves pensas, Messiés? Queto es la causo que demandarai per vous?
un canau, un camin, uno levado contro Rose? Ves, parlas libramen e digas ¢o
que voules.

E ‘m’aco, téuti d’uno voues, Li Tarascounen cridéron:

— Voulen uno courso de bidu!»

(Arm. Prouv., 1876)

LA LEBRE DOU PONT DOU GARD

LEGENDO PROUVENCALO

Lou pont déu Gard emé ouns triple reng d’arcado que s'encavaucon eila-
mount lis uno lis autro, es un di plus beu travai que i’ague dins lou mounde. E
pamens dison que lou diable lou bastigu¢ dins uno niue...

Veici listori:

I’a quau saup quant de tems la ribiero de Gardoun, qu’es uno di plus traito e
rabento que i’ ague, noun se passavo qu'a la gafo. Li ribeiren de I'aigo se digue-
ron un jour de ié basti un pont. Mai lou méstre massoun que s'¢ro carga déu
pres-fa, n’en poudié pas veni a bout. Entre quavié jita sis arcado sus lou flume,
venié 'no gardounado, e pataflou! lou pont au sou. Un véspre sus téuti lis autre
que, morne e tout soulet, regardavo de la ribo soun travai afoundra pér la rabi de
Gardoun, cride dessespera:

— Fai li tres cop que recoumence: maugrabiéu de ma vido! I'aurié de que se
douna au diable...

E’ m’aco, pan! lou diable en sa presénci pareigue. ..

«Se vos, ié digue Satan, iéu te bastirai toun pont e te responde d’uno, que,
tant que lou mounde sara mounde, jamai Gardoun 'empoutara...

— Vol bén, digué lou massoun. E quant me faras paga?

— Oh! pau de causo: lou proumié que passara sus lou pont, sara per iéu...

— Vague, digue 'ome.

E lou diable tout-d’un-tems, arpatejant e banejant, derrabe a la mountagno
de tros de roco espetaclous e bastigu¢ 'n moustre de pont coume jamais s'¢ro
vist.

Enterin lou massoun ¢ro ana vers sa femo pér ié counta lou pache quavié fa
'mé Satanas.

«Lou pont, is, sara fa deman a la primo aubo. Mai aco ’s pas lou tout. Fau
qu'un paure marrit sa dane pér lis autre... Quau voudra estre aquéu?

—E, dabau, i¢ vengue sa femo, adés i'a no chino qu’a cassa'n lebraud tout
viéu Aganto aquéu lebraud, e deman, 4 pouncho d’aubo, bandisse-lou sus lou
pont.

— As resoun, replique 'ome.

E aganto lou lebraud, tourno au rode ounte lou diable venié de basti soun
obro, e, coume I'angelus balangavo pér souna, bandis la besti sus lou pont. Lou
diable qu'¢ro a l'espere eila de l'autre bout, aparo, afeciouna, la leébre din sous
sa... Mai, en vesént quéro uno lebre, arrapo emé furour, 'empego contro lou
pont, e coume I'angelus dindavo d’aquéu moumen, lou marrit esperit, en jitant
milo escoumenge, s’aproufoundis au founs d’un gourg,.

La Iebre, desempiei, se vei encaro contro lou pont.

E vaqui perqué se dis que li femo an troumpa lou diable.

( Arm. Prouv., 1876)

LI PENITENT

Li penitént de Malausseno, blanc e gris, fasien un an li Rouguesoun. En pas-
sant li bourgado, li blanc davans, li gris darrié, un gau mal-avisa travesse la prou-
cessioun ; e m'acd, pér lou coussaia, un bastounié di blanc pique sus lou cacaraca,
pan! e lou tumbe rede.

Ni quant vau ni quant costo, un di peniteént blanc 'amague souto soun abi...
E li penitent gris, qu'avien vist lou cop de teéms, se meteguéron a canta:

Penitént blanc
Que sias davans,
Tapas au mens la co, que se véi tant!

Mai li penitént blanc perdegueron pas la noto, e ié fagueéron aquest respons:

Penitent gris,
) 1 .
Que l'avés vist,
Nen digués rén :
Lou manjaren téuti ensén.

(Arm. Prouv., 1880)

LI SEGNE-GRAND

Nosti reire, en verita, manjavon pas lou pan tant blanc coume nous-autre.
Enjusqu’a 'age de 20 an, pourtavon, la plus-part, ni capéu, ni soulié, ni debas,
ni gravato. Un abihage de cadis ié duravo quaranto an. De t¢ms en téms avien la
famino, souventi-fes la rougno, la rasco e la veirolo, e de fes que ’a, la pésto...
Enfin ié mancavo pas d’abus de touto mergo.

Mai pamens, uno causo que devén avoua, es que pourtavon sa miseri for¢o
mai gaiama que nous-autre noste drudige. Risien, coume se dis, a 'oumbro d’un
caléu; dansavon tout I'iver pér se leva la fre; passavon sa jouinesso a-n-aprene de
cansoun e li viei disien de conte. Pi¢i, touto fes e quanto que i’arribavo quauque
auvari, zéu! avien un prouverbi e quauco galejado pér bandi la malancounié.
Aco coustavo gaire e desfachavo li mai renous.

S’uno chato avié pou de veni lentihouso en anant au souléu, si cambarado ié
disien:

Li lentiho

Soun peér li fiho,
Li cop de bastoun
Per li garcoun.

Quand venié lou dina, que lou paire destapavo, per eisemple, un plat de
jaisso, se quaucun dis enfant fasié la bebo, la meinagiero disié:

La jaisso,
Quau la vou pas, la laisso.

E acd di, chascun avalavo sa sietado. Se dins lou blad ’avié de vesso, ah! risco
pas que la levesson, car lou paire disié:

La vesso
Fai la pasto espesso.

Se lou pan ¢éro cendrous, e que 'on avisésse de lou rascla’ mé lou couteu, vous
venien severamen :

Noun es pas bon crestian
Quau noun majo de céndre uno eimini pér an.

Se vous plagnas déu pan que fuguésse trop dur:

Lou pan dur
Fai loustau segur.

E se lou pas ¢ro pousi: «Leéves pas lou mousi, tout aco vous cridavo, que fai

trouba d’argent. »
Se le cousino fumavo e que vous estubessias, vous cantavon en risént:

Fum, fum, barbaréu,
Vai toujour vers lou plus béu.

E pi¢i se troubavias voste lié gaire moui, vous avien respoundu:
Lou lié dur fai la taio drecho.

Talo ¢ro, i’a cént an, e meme i’a cinquanto an, 'educacioun déu pople. Aco
lis engarde pas, nosti paire e nosti grand, de teni targo bravamen, vint-e-cinq ans
de téms, contro 'Europe entiero, e de quiha noste drapeu alin sus li clouquié de
téuti li capitalo. Nous trufen pas d’éli!

(Arm. Prouv., 1882)

JAN DE LA VACO

Lan déu gros iver, que lou Rose sarrape e que la fre tue tout, lou pauvre
mounde soufrigue forco. Jan de la Vaco emé sa maire, que demouravon en bas-
tido, navien plus rén pér manja, ni per éli ni per la vaco, e la vieio digue a soun
drole:

«Jan te faudra ana vendre la vaco.

— Maire ’anarai... E quant n'en demandarai?

—Oh! ve, la laisses pas 2 mens de cent escut. Emai fugue un pau maigro, es
encaro uno bravo besti, e vau bén aquéu pres. »

E ‘m’aco, Jan de la Vaco partigue de soun mas, couchant la vaco devant éu, e
ane bousca chabeén¢o. Marcho que marcharas.

I1

E ’m’aco, en passant vers li Fraire Menoun, que soun couvent ¢ro long déu
camin, se capito que I’Abat d’aqueli counventiau se permenavo davans la porto
en legissent soun breviari.

«Paire, ié cridé Jan, voudrias pas croumpa ’'no vaco? vous la baie pér cent
escut...

— Uno vaco! uno vaco! respoundegue lou Priéu (qu’éro un gros galejaire) vos
dire bessai uno cabro?... Cént escut uno cabro! siés un pau carivend!

— De-que parlas de cabro, emai de cabro? digu¢ Jan, veses pas ques uno
vaco?

— Aco-d’aqui uno vaco? ié repliqué lou mouine en sourtent sa tabaquiero,
mai crese que vos talouna? Pér uno cabro, certo, es uno bello cabro; mai jamai
de la vido la faras passa per vaco.

— Aquelo tubo, cride¢ Jan, aquelo d’aqui tubo! Mau sacre noum d’estiéu, me
prenes dounc per un bedigas? quand voules jouga que fugue uno vaco?

—Te jougarai, digue¢ lou Priéu ¢o que voudras... E, t¢, anen pas pu liven:
lanan faire juja per li fraire déu couvent: safourtisson qu’es uno vaco, te la

pague a cent escut: mai se dison qu'es uno cabro, coume es la verita, perdes la
cabro emai 'argent.

—Val! digue Jan, Petard de noun de milo! Fau veire se siéu bochi o se lou
vene: tene I'escoumesso. »

Aco di, intron au Couvent, butant la vaco davans éli.

I1I

Lou Paire Priéu en fasént semblant de rén, douno lou mot a si counfraire, e,
quand li mouine soun acampa, éu i¢ vén coume eico:

«Fraire, veici un ome que nous vou vendre aquelo beésti; soulamen sian pas
d’accord sus la naturo de '6ujét; éu encaro qu'es uno vaco, e iéu mantene qu'es
uno cabro...

—Ho! ¢o es poussible? venguéron li counventiau en s'escarcaiant d’6u rire.
Arregardas li bano emai li pousso: pér uno cabro, certo, es uno bello cabro...
mai jamai res dire qu’es uno vaco.

—Eh! ben? digue lou Priéu, li entendes, coulego? li Fraire te coundanon, as
perdu 'escoumesso... Fraire embarras la cabro!

—Ai perdu, digue¢ Jan, Sacre tron de pas Diéu, de miliard de noum de cou-
quinas de diable! ai perdu ma bello vaco!... Eh! ben, aro, siéu pas poulit? Ai!
quento ramounado me vai douna la vi¢io! e n'aura pas tort... »

IV

E lou pauvre Jan de la vaco, né coume un panié trauca, a soun mas d’entourne
SENSO Vaco € senso argent.

«Aquéli felibustié aquéli bregand de mouine, que lou tron curesse, ié¢ digue a
sa maire, m'an-ti pas fa jouga, coume aco, coume aco, e m’an-ti pas escoufia la
vaco!»

E de fiéu en courduro, en trepejant e sacrejant, ié racounte lou cop de tems.

«Vai, vai! assole-te, moun paure Jan, digue¢ la vicio: 'empourtaran pas en
paradis, ié rendren pan per fougasso, e pato per aguio... Escouto-me ben: sabes
de-que fau faire? te fau abiha 'n damo, escouto-me bén; bouta souto ta raubo,
un barroun d’¢use, escouto-me bén; ana demanda de-vespre la retirado au Paire
Priéu, escouto-me ben; e piei ié fiha 'no rousto, tant que nen poudra pourta,
d’aqui-que raque li cént escut.

— Aco sufts, ma maire. »

89



PROSO D’ARMANA

v

Jan de la Vaco s'abiho en damo, rejoun souto sa faudo un rabatun de quatre
pan, €m’aco, balin-balant, vers souléu enintra, se presento a la porto de I'abadié
di Frai Menoun.

Lou Paire Priéu se permenavo, coume ¢ro sa coustumo, en legissent souns
breviari:

«Beén lou bon vespre, Paire! ié vengué Jan de la vaco. Siéu uno pauro amo que
vau en roumavage au grand Sant-Jaque de Galigo, e siéu lasso, siéu lasso, ves, que
n’en pode plus! Se poudias au noum de Diéu me douna la retirado; farias, vous
assegure, uno carita requisto.

— Oh! voulountié, Madamo, ié respondegue lou Priéu. Intras, intras vous
dise; sian eici per recata li bravi gent que soun dis la peno. »

E vaqui Jan de la Vaco estrema dins lou couvént. Aco vai ben.

Quand li mouine an soupa, e que fugue di I'éufice, tout acd s'ane coucha; e,
ma fisto, dins la niue, quand li Fraire roupihavon, Jan de la Vaco se 1évo plan,
intro dins la chambro déu Reverend Paire Abat, en ié toumbant dessus ié¢ met
lou badaioum, sort soun rabatun d’¢use, e eici sian! zéu sus li costo!

« Baio-me mi cént escut, ié venié 'n tabassant, que siéu Jan de la Vaco! mi ceént
escut! mi cent escut, capouchinas-de-Diéu! o te roumpe la carabasso. »

Lou Paire, —vous laire veire— destressouna per aquelo espbussado, ié fague
signe, au clar de la luno, d’ana durbi un tiradou. Jan de la Vaco arrape si sou;
piei, lou barroun en I'¢r, se fague recoundurre a la porto déu Couvent, e prengue
d’aquelo erbo.

VI

«Eh! bén, 'anciano! quand sigu¢ de retour, ié cride a sa maire, —lis a raca li
cent escut! Quento amalugaduro, moun pauvre barbabou! Podon I'agouloupa
d’uno péu de mouton! Te i’ai garga 'no rousto, que, se noun es counteént, sara pas
resounable!... Aco 'aprendra, ma bello, de se trufa déu paure mounde.

— Moun fiéu, es pas lou tout, alor ié dis la maire (qu’¢ro uno vi¢io couquino):
aniue te ié fau tourna. Abiho-te coume un charlatan de plago, —escouto-me bén;
porto mai lou barroun souto ta roupo: ié semoundras i mouine, —escouto-me
ben — d’enguént per gari li plago; te faran intra; e quand saras soulet dins la
chambro dou Priéu, endorso-lou mai de cop, d’aquique te rénde la vaco.

— Ma maire, aco sufis, respoundegue Janet. »

VII

Jan de la vaco sénso perdre de tems, s’abiho en triaclaire; e, eiga vers jour fali,
vai passa davans la porto di Fraire Menoun:

«Quau vou d’enguent? de bon enguent, pér souda téuti li plago? d’enguent,
d’enguent!

Lou pourtié déu couveént duerb vitamen la porto, e ié veén discretamen:

— De-que vendes, brave ome?

— Fraire, siéu enguetié: vende de voun per charma li marrit mau. Ai de pou-
mado per lis agacin, ai d’0li rouge per li coupaduro, de graisso de marmoto
contro li doulour, e subre-tout d’enguént pér tira li macaduro: un baume sou-
beiran, oh! que baume! la man de Diéu!

—T¢, digue lou pourtié, lausa sié Diéu! aco vén ben au rode: aven noste paire
Abat qu’en se destressounant pér veni a I'éufice, a barrula dins lis escalié.. En
estent qu'es un pau greu, s'es tout ablasiga. Sabén pas coume a fa, soun cors es
qu'uno plago... Se poudias lou soulaja, —es eilamoundaut que fai qu’un crid, -
farias aqui une bello curo!

—Se lou pode soulaga, dis¢s? uno simplo toumbaduro?... Vous n'en res-
ponde, Fraire! Menas-me-ié tout-d’un-téms. Menon Jan de la Vaco a la chambro
déu Paire Priéu.

— Soulamen vous dusserve, ié fague i mouine que lou menavon, que moun
enguent es un pau cousént... Se, pér asard, quand aurai voun lou Paire, 'enten-
dias brama estas siau! prouvara que lou baume fai efet. »

VIII

E ’m’aco Jan s'embarro dins la chambro déu malaut.

«Eh! beén, Paire, ié veén, adounc sian un pau doulent?

—Ah! moun fiéu, siéu abasima! en m’abrivant, aquest matin, pér ana canta
matino, ai-ti pas barrula de la viseto?

— Bon! poudias vous tua... An! levas un pau oste abi, digu¢ Jean de la Vaco,
moustras-me aquéli boudougno, e vous li vougneirai. »

Lou paure Priéu, pecaire! adounc quito sa raubo, e reviro 'esquino de-vers
Jan de la Vaco.

Aquest aganto mai soun tabaioun de quatre pan, e te 'alongo, mis ami, cou-
me s'avié pica sus un ase jardin.

«Rende-me ma vaco, moustre! o se noun te fau passa lou goust déu pan: siéu

Jan de la Vaco!

—Ai! de ma peu! ai! de mis esquino! Fraire, secours! cridavo lou Paire Abat,
m’escourtegon, m’'escabasson!

— Anen, bon! disien li mouine eilavan dins la clastro, pareis que lou baume
fai efet: deman lou reverénd s’escarrabihara.

— Ma vaco! fasié Jan, capouchinas de Diéu, me la réendes ma bello vaco?

— Misericordi! te la rendrai: laisso-m’esta, au noum de Diéu, digue lou paure
Abat. Te la rendrai, te la rendrai! Jan de la Vaco fagu¢ molo; lou reverénd Paire
Priéu durbigue la pourtelo, e cridé i counventiau:

— Rendés-ié, rendés-ié sa vaco. Fraire, e laissas-lou parti, qu'aquel ome es un
Cifer, e nous veirié la fin de téuti. »

IX

Jan de la Vaco reprengu¢ dounc sa vaco, e a 'estable 'entourne:

« Maire, vaqui la vaco!»

— Osco! digue la vicio. Vai, siéis un bon pitouet! mai soulamen es pas lou
tout... Aro, sabes que i’ a? te fau faire au puléu uno femo de paio, la pendoula
au saumié, eila, au founs de la cousino, e piei, un pau plus tard, te dirai ¢o que
résto A faire.

—Acd sufis! ma maire! lou carementrant sara leu lést. »

X

A I'abadié di Frai Menoun enterin tiravon de plan.

«Es egau, disié Lou Priéu aco se pou ben dire d’enguént de Camerito! mai en
pamens abouminable quaqueu Jan de la Vaco nous fague peta nosti sent escut. ..
Fraire veici ¢o qu'ai imagina: fau carga d’ourtoulaio li dous midu déu couvent,
e ié manda pourta pér noste jardinié en ié disent:

—Jan de la Vaco, vaqui ¢o que vous mando lou Paire Abat di Frai Menoun.
Co qu’es passa es ben passa; rendes-ié cent escut, e recaupes de sa part, en signe
d’amistanco, aquelo cargo d’ourtoulaio. »

Autant-léu fa que di: lou jardinié cargo li miou, e part emé soun pichot peér
cerca Jan de la Vaco. Arribéron a soun mas a la toumbado de la niue.

XI

«Bon vespre, dis, bel ome! es pas vous que sias Jan de la Vaco?
—Si, si, respoundegue Jan. Que i’a pér voste service?

—TI’a que lou Paire Abat déu couvent di Frai Menoun m’a di de vous adurre
aquesto cardo d’ourtoulaio.

—Ah! lou brave ome, digu¢ Jan, la bono salut! Descargas, estremas vosti
miou a 'estable, e pi¢i vendrés soupa ‘mé iéu. »

Entre avé descarga e estable li miou, lou jardinié ‘mé soun pichot intron a
la cousino e sasseton pér soupa. Tout-d’un-cop lou pichot vén ansin a soun
paire:

«Ves, ves, moun paire! 'ano femo penjado au saumié!

— Verai, cride¢ lou paire. Grando Santo Vierge! mai qu'es aco, Jan de la
Vaco?

— Hou, respoundegue Jan, fagués pas atencioun: es ma béumiano de maire
qu'ai penjado de-matin: toujour pissavo au lié... aco, piei, vén en odi. »

Lou pauvre jardinié acab¢ de soupa emé la petarrufo. Lase fiche se pense de
parla di cent escut!

«Un fenat coume aco, se sounjavo éu, qu'a pendoula sa maire pér avé pissa au
lié, es capable de tout. Ounte sian louja, Segnour?»

XII

Basto, apres lou soupa, Jan de la Vaco li men¢ au lié; e quand fugue sourti,
lou jardinié digue a soun drole:

«Ah! pauvre capounot! douno-to siuen, au mens, aniue, de pas pissa au
lié! D’abord que lou gusas a penja sa maire pér acod, que noun farié-ti pas de
nautre?

— Moun paire, sigués tranquile: boutas, m’avisarai. »

E aguent di sis Ouro, se couchon e sendormon. Mai lou couquin de Jan, que
li tenié d’a ment, pas puléu vai ausi que fan peta la narro, durbe la porto ben
plan, ié vuejo dins lou lié uno dourgo d’aigo tousco; e passo que t’ai vist!...

Quand noste jardinié, pecaire! se reviho, e que se vai senti bagna:

«Ah! sacre bastardoun, fai a soun drole, sian perdu! Tant coume te 'aviéu
recoumanda, marrias, encaro as pissa au lié!... Sian perdu, sian perdu!» Noste
plus court es de sauta pér la fenéstro.

XIII
Urousamen que la fenestro éro pas auto. Li dous paure marrit santéron eica-

vau, e, coume d’esglaria, tduti desmemouria, sencourregeron au couveént, aban-
dounnant li miou emé la cargo d’ourtoulaio.

En ansin que Jan de la Vaco, disons, agu¢ sa vaco, emé beu cént escut, emai
dous poulit miou.

(Arm. Prouv., 1880)

LI MERINJANO A LA SARTAN

A Paris, lou prouvengau a quauqui renegat, mai a tamben si bons ami; e per
lou manteni, i’a deja tres soucieta que fan proun parla d’éli: aquelo de la Cigalo,
aquelo de la Sartan, em’ aquelo de Felibre.

Dins aquélis acamp amistadous, se trato li questioun li mai interressanto.
Dounaren vuei un pichot comterendu de la darriero retinioun di Sartanié. Quau
dis sartan dis oli, e quau dis oli, dis ¢o que vén en dessus.

Adounc vous troubarés que M. Juli Uzes, baile di Sartanié, durbigue la sesiho
per aquésti paraulo:

«Ami de la Sartan! m’es avis qu’au jour-d’uei, devrian parla di merinjano.
Couneisses téuti aquéu proudu superbe di jardin de la Prouvenco, que lis Avi-
gnounenco apellon de viedase, aquelo frucho subrebello, loungarudo, banarudo
e coulour de viduleto que regalo tout I'estiéu li ribeiroun de la Durénco!... Eh!
ben, fai pas vergougno? a Paris sabon pas lis adouba! E quand parlan de merin-
jano, aquéli Franchimond respondon de naveu, e, nous rison sus lou nas!

«Vougués dounc, o Sartanié, libramen e a-de-reng, declara vosto éupinioun
sus li fricot de merinjano, e’m’aco dounaren la plus grando publicita a vostis
esclargimen. »

Lou chivalié Escoufié, redatour déu Pichot Journau, alor prengu¢ la parau-
lo:

«A Serignan, dis, lou mai que li manjan es fricassado. Veici coume se fai: li
refenden en dous, lis entretaian emé lou couteu, i” esquichan bén soun aigo, piei
zéu! dins la sartan, emé de bon oli... Soun famouso!

— A Carpentras, digu¢ lou doutour Deléume, lis amon miés au tian; n’en fi-
chon de clapas dins un grand lavo-ped ; piei fan couire aco au four... Oh! queto
manjo! ves, vous n'en dise pas mai...

—Au tor, digu¢ lou musicaire Teésto, lis adouban en barbouiado, valent-a-
dire que li fasen roussi, emé d’aiet, de cebo e quauqui poumo-d’amour, dins uno
cassolo... Aco’s bon!!

— Perqué parlas de poumo-d’amour, digu¢ Bechard I'engeniaire nous-autre
a I'lslo, poumo-d’amour e merinjano, li facrissén a la sartan... Mai, que fargun!
Vous n'en liparias li det!

—Se m’es permés, lou déutour Vidulet digue, de fourni moun avis apres

d’ome tant coumpetent, vous dirai qu'a Maiano, nosti galanti chato lis apreston
en bougneto... Parlas de barbouiado, de fragun e de tian ? Se tastavias nosti bou-
gneto, n'en manjarias tout lou jour!

— Ato, digé M. Jan (aquéu que ten lou cafede Bado) vouleés que vous ensigne
pér n’en manja tout 'an? Nautre, & Sant-Savournin, li coupan a roundello cou-
me lou saussissot; piei, enfielado, li fasén seca au souleu. Liver emé de saussisso,
semblon de berigoulo!

— Uno causo, digue I'avoucat Juli Gaillard, que vous pode afourti, es quen
At, moun pais, n'en fan de counfituro! E, quand uno merinjano, poumpouso
dins soun sucre e rousso coume 'or, apareis sus uno taulo, i’a rén que fague tant
de gau!

— Perdoun, méste! Gaillard, aqui fague lou presideént, crese que sourtes de la
questioun; s’agis, en aquest moumen, di merinjano a la sartan... Sian Sartanié
o counfiseire?

— Coume! Respoundegue Sant-Martin, lou deputa, creses d’avé tout di emé
vosti sartanado? Eh! ben, nautre a Pertus, li fasén couire a la matrasso e i’a rén
de meiour. Prenés un bon viedase, lou metes sus la braso sénso ié leva la peu.
Quand es cue, durbes-lou: dedins es blanc coume un ile! boutas-ié de sau, de
pebre, em’uno raiado d’oli... aco s'arrapo i rougnoun!

—A prepaus de viedase, aqui-dessus vengue lou felibre Louis Gleize, I’Aca-
démi Franceso, dins soun diciounari, veici coume lou definis: Zerme injurieux
qui, dans son origine, signifiait visage dine. E se soun mes quaranto per atrouba
‘co!... Prepause a 'assemblado de nouma ’no coumessioun pér pourta e legi a
Madamo "Academi lou chapitre de Rabelais, ounte trato des bons gros vietdazes
de Provence.

— Felibre Gleize, digu¢ lou President, aqui anas mai toumba foro de la sar-
tan. Tout ¢o que pode faire, iéu que nen tene la co, es de trasmetre vosto delibe-
racioun a 'Armana Prouvencau per la faire couneisse a-n-aquélis arléri e viedase
de Paris, que se creson de tout saupre, e, que fau ’aprene tout!»

(Arm. Prouv., 1880)

«Eh!ben, Gervasi, se fai ben aquéu tros d’estoublo?

— Moussu, coume lou véire: en boufant.

— Pamens la terro semblo vano... Auriéu pas cresegu que siguesse marrit a
fouire.

— Marrit? dises. .. semblo un bardat, un caladat!... Figuras-vous que vire un
roucas au luchet: m’estrasse, me desoungle... Ah! quand venén au mounde, de
quant vaudrié miés que nous guihoutinésson.

—Oh! tamben, sabes pas, sabes dounc pas que lou travai es la santa de
I'ome?

— Lou travai, dises, lou travai! Aquéu que I'invente, aurié faugu que 'engru-
nésson, coume un mouteloun de sau, dins un mourtié!

— Mai, moun paure Gervasi, s’¢ro pas lou travai, deque manjarian?

—Eh! manjarian de bauco! De-que me garco a iéu!... Mai, au-mens que
fuguesse pas toujour li meme!

— Badalas, vai, prene pacienci: li riche, a lautre mounde, saran lis ase du
paure.

—Saran lis ase di paure... Alor, moussu, poudes prepara vosto bastiero:
moustre de sort, de sort, de noum de noum de sort! vous retene pér lou miéu!

(Arm. Prouv., 1881)

UN DI DOUS FAU QUE PARTE

Lou méunié de Canto-Granouio, veici qu'ane se counfessa.

«De-que vous acusas? ié fague lou capelan.

—Eh! bén, moun Diéu! m’acuse déu pecat que, d’abitudo, se coumet dins
noste estat. En me pagant de mi man sus lou blad de la pratico, ai pres de fes que
i’a, un pau mai que noun se déu; de-fes dos, de-fes tres mouturo...

—Tres mouturo déu meme sa?

— Déu meme sa, moun paire! Que voules? lis annado soun tant marrido, li
blad se vendon pas, fau paga de grossi réndo; e se mouturan pas tant-sié-pau a
bel ¢ime, poudeén pas 'aveni.

— Mai, veses pas, miserable, qu'aco-d’aqui es rauba coume sus un grand ca-
min.

—Eh! lou veses coume vous... Mai que voulés ié faire? pode pas me teni.
Quand vese aquéu béu blad, aquéu béu blad, de Diéu, toumba, rous coume l'or,
dins 'entremueio dou moulin, dise: Couquin de goi! se n’en levaves encora un
pau!

— Ves, ié digue lou preire, fau coupa court au mau, car, quau raubo, se dano...
Veici ¢o qu’anas faire ; vous faudra prene un crucifis e lou penja sus 'entremueio.
E ansin, téuti li fes que ié vujares li sa e que lou blad vous fara gau, la visto déu
Sant Cirist, crucifica per vous sur 'aubre de la Crous, vous retendra la man. An-
sin siegue!»

I1

Co que fagué noste méunié. Penjé sus I'entremueio un crucifis de gip; e
quand ¢éro tenta de prene mai de blad de ¢o qu'es juste, éu regardavo lou bon
Diéu; e aco lou retenié e éro brave.

Mai quauqui mes apres, la femo déu méunié vengue 'n sin a soun ome:

«Adés, ai mounta au granié... Mai que te dirai, moun paure, noste mouloun
de blad m’a pareigu beén gaire gros. Sabe pas se poudren, em’aquéu bousigoun,
paga noste trimestre (car la rendo di moulin se pago de tres mes en tres mes).

—Hou! vai, 'ome digue, veiras, pagaren proun. Lou bon Diéu nous aju-
dara.»

En verita pagucron...Mai, pecaire, ié reste rén.

Tout lou segound trimestre figuéron mai brave coume de sou; e, mouturéron
juste ¢o que ié revenié. Mai lou mouloun du mouturo fugué 'n caro plus pichot;
e quand toumbe la réndo, pousquéron pas paga. Vai te faire lanleéro!

—Ben? digue la méuniero, veses gros darnagas, per te fisa déu capelan, cou-
me sian poulit aro!

—Ah!lou vese que trop, digu¢ 'ome. Mai laisso faire... »

E tout adoulenti lou méunié ven vers 'entremueio, e m’aco ié fai au Crist:

—Ves, depend pas de iéu, m’es de mau de vous lou dire! mai renjas-vous
coume voudrés, un di dous fou que parte; car se restas aqui, pode pas paga, lou
veses, e iéu me faudra parti. »

E, aco di, leveron lou Crist de 'entremueio, em’aco, li capoun! mouturéron
double, triple; e quand toumbe la réndo, pagueron coume de chanjaire.

Es desempi¢i que li méunié, - a crésto-sa, coume ié dison, - mau-grat ser-
moun e Pasco, toujour mouturon que mai.

(Arm. Prouv., 1888)

LOU TROS DE ROUGNONNADO

Un biais facile, per nosti miéji-damo, de se moustra superiouro i bravi femo
d6u coumun es de jamai voulé ni dire ni enténdre un mot de prouvencau.

Marguerite! demandavo Madamo Tou-beu-just a sa nouvello cousiniero, qu’y
a-t-il pour déjeuner?

—TI'an tros rougnounado, Margarido respoundegue, quai adouba n’'n gar-
diano.

— Comme vous parlez mal, ma pauvre Marguerite! cride la pichoto damo.
Dites donc «un morceau de longe apprété en blanquette. »

—Ho! Madamo, la cousiniero replique, que sier d’ana cerca la niue din lis
armari! Moi ze parle comme ze poude

(Arm. Prouv., 1889)

— Autre-tems se prestavo d’argént darrié la porto?, e, quand venié I'escase-
n¢o, vous mancavo pas n'n sou... Mai aro, toujour disiéi lou viei Cago-dardeno,
aro, ves, es plus poussible de réndre service en res:

Quau presto
Se desaresto.

E, lou sacre vi¢i gus, 'aves beleu entendu dire, sabés coume fasié per se des-
barrassa dis empruntaire que doutavo?

Avié dins souns soutau uno grando croto baumeludo que, quand ié crida-
vias dedins, fasié 'eco... E moun Cago-dardéno, quand venié quauque pelegre,
quauco marrido dito, ié demanda d’argent:

— Voulountié! respoundié; tant soulamen, ve, ai pér abitudo de jamais presta
’n sdu senso me counseia ‘mé 'ecd de ma croto. Dins ma croto ai un ecd que
parlo coume uno persouno; e, lou sabes, 'eco, es un fenis; d’asard se respond
pas la verita.

E ’m’aco lou viéi ladre, emé lou paure mesquin, davantavo a la croto, e crei-
davo a la peiro sourdo:

«Siés aqui, ecd maliciéu?

— Li siéu, respoundié I'eco, li siéu, li siéu...

—Aquéu que vou d’argent, aqui, es bon pagaire?

—Pas gaire, pas gaire, pas gaire!

—Fau ié presta o noun?

—Oh! noun!... oh! noun! ... oh! Noun!...

— Eh! Ben, véses? Disié lou viei a 'empruntaire estaboussi, emé la voulounta
la meiouro déu mounde, pode pas faire mens que d’escouta moun counseié. »

(Arm. Prouv., 1890)

? Adiet darrié la porto, adieti 'argent presta! (Iles d’Or, le Rocher de Sisyphe).

UNO PARAULQ DE REI

Lou famous pintre Jan Holben, quand ¢ro en Anglo-Terro a la court d’Enri
VIII, s’¢ro un jour embarra dins soun ataié de pintre pér travaia tranquile. Veici
qu'un grand segnour, voulént veire ¢o que fasié, vengue pica a la porto. Holben
ié respoundegue que poudié res recaupre. E 'm’aco lou milord, que se cresié tout
permés, bute la parto per intra. Mai 'artisto, en couléro, lou rejite deforo, e, mi-
lord que milord, ié fague barrula téuti lis escalié. Talamen que lou catau, tout en
sang, amaluga, se fagu¢ pourta vers lou réi, en ié cridant venjanco, e disent que,
se lou rei ié fasié pas justico, éu farié peta lou pintre.

Enri VIII, questimavo Jan Holben, coume de juste, ié¢ digué¢ au segnour an-
glés: «Aprenes que vous defende, Moussu, sus vosto vido, de touca 'n péu de
la testo de moun pintre... Voules saupre la diferénci que {’a... entre vous-autri
dous? De sét pacan, de sét marrit pacan, n'en pode faire, iéu, sét noble coume
vous; mai jamais, de sét noble, ausés? n’en poudrai faire un pintre coume Hol-
ben. »

(Arm. Prouv., 1889)

PAU ARENO

Fau mouri o veire mouri. Vés n'aqui mai un que part, di fiéu cantant de la
Prouvenco, lou bon e brave Pau Areno, qu’a fa touto sa vido quaquesto causo
gento: metre en lusour e en amour lou pais de Prouvengo, lou perfum de sa
terro, la bounta de soun pople, la vertu de soun souléu.

Pau Areno, qu’en Antibo es mort lou 17 déu mes?, a Sisteroun ¢éro nascu lou
26 de jun 1843. Ero I'enfant d’un relougié e avié fa si classo au coulége de sa vilo.
D’abord mestre d’estudi au liceu de Marsiho, piei a-n-aquéu de Vanves, éu quite
I'Universita en 1865, aprés qua 'Oudeon emé pleno retissido ague fa jouga sa
peco de Pierrot Héritier.

Es d’aquéu t¢ms quem’Anfos Daudet, quand venien de Paris dins lou cour-
rent de I'an, s'¢ro afreira ‘mé li felibre de la pleiado avignounenco. Es d’aquéu
tems que nous escrivié:

« Vous ne saurez jamais combien je vous aime. 1l est une heure du matin, mon
[rére Jules dort depuis longtemps et jarrive, comme un polisson que je suis, du Café
de 'Europe o1 jai passé la soirée & réciter des vers provengaux, a dire du bien de vous,
d’Aubanel, de Roumanille, de Mathieu et des autres. Si vous saviez combien vos vers
et votre souvenir maident a porter de lourds ennuis. Je suis un exilé, moi, ici, et je
serais ridicule si je le disais. J'ai la languisoun de vous, de votre Rhéone, de ma Du-
rance, de nos oliviers, de ma vigne et de ma petite seeur. »

Tout Areno es aqui: un eisila que canto soun pantai de Prouvenco. E tamben
espinchas li ttmo de se libre, d’aquéli libre clarinéu, ferigoula, bounias, que dins
Paris i’ avien tant fa d’ami e d’amiraire: es toujours de reimembranco prou-
vencalo. Lou celebre Jean des Figues, La Gueuse parfumée, i Contes de Paris et
de Provence, Au bon soleil, La Chévre d’Or, Domnine, etc., sénso parla déu résto
que n'i’aurié ‘no mount-joio, an fan de Pau Areno I'incessant apoustoli de nosto
patrio amado — qu’éu n'en cui¢ lou meéu, coume uno abiho lougeireto.

E sis escri francés, nimai soun sejour a Paris, i’ avien pas fa 6ublida lou parla
de Durengo, que se, dins nosto lengo, aven peréu nosti cap-d’obro, pouden beén
cita per tau I'escachoun fin de pouésio qu'Areno a publicado dins ' Armana prou-
vengau, coume Lis Arcélli, Lis estello negro, Font-Frediero, Raubatori, Lou vin
prouvencau e Plou e souléio.

3 17 novembre 1896.

Areno es un d’aquéli qu'a Paris an lou mai fai peér espandi en vogo la Reneis-
sengo felibrenco. Fugué un di galoi que ié foundéron La Cigale — e un jour disié
perqué:

C'est pour ne pas perdre l'accent
Que nous fonddames La Cigale.

Fugue un di valént qu'en 1879 founderon la Soucieta felibrenco de Paris e, au
Cafe Voltaire, seti de la Soucieta, coume au festenau de Scéus, ¢ro un di cepoun
peér escampa la joio.

Quau n’a pas entendu Pau Areno canta li vieii cansoun prouvencalo e li cant
nou déu Felibrige, quau 'a pas entendu charra de touto causo em’un bon sen,
un esperit, un nouvelun incoumparable, quau I'a pas entendu parla de Siste-
roun, sa patrio qu'avié de-longo en bouco, pou dire que noun couneis ¢co ques
Pestrambord prouvencau.

Es-ti pas éu que, 'an de la guerro, elegi capitani per si Sisterounen, ’avié fa,
subre Iér «fai te lou tegne blu» aquesto cansoun de marcho que touto la Franco

cante:

Une! deux!
Le Midi bouge,
Tout est rouge :
Une! deux!

Nous nous foutons bien d'eux.

Devot au Felibrige, d’6u quau ¢ro majourau, avié tradu en vers francés Lou
pan dou pecat d’Aubanéu; e mancavo gaire d’annado de veni en Prouvéngo re-
trempa dins lou Rose, la Duréngo e la mar, la jouvénco e la voio de soun cor de
poucto.

Paure Areno! lou darrié cop que vengue a Maiano, 'a d’aco un pareu d’an,
d’6u tems que dinavian e que se galejavo, nous digue: «Ieu, se 'n -cop more,
sabes quint epitafi ai chausi per ma toumbo ?»

Gaio ai pantaia ma vido.
O dous e franc pouéto, o amo d’or, o fiéu de lindo rago prouvencalo, que

te fugue l6ugiero, a Sisteroun, la terro maire que de ta glori as enlusido! Toun
pantai es fini, mai toun enavans nous resto.

(Aioli, 17 desémbre 1896)

